
Қадрли дўстлар!
Авваламбор, ўз истеъдоди ва маҳорати, фидокорона 

меҳнати билан эл-юртимизга сидқидилдан хизмат қилиб ке-
лаётган сиз, миллий журналистикамиз жонкуярларини, соҳа 
ривожига муносиб ҳисса қўшган муҳтарам фахрийларимиз-
ни 27 июнь – Матбуот ва оммавий ахборот воситалари хо-
димлари куни билан чин қалбимдан самимий муборакбод 
этиб, барчангизга юксак ҳурматим ва эзгу тилакларимни 
изҳор этаман.

Маълумки, ахборот соҳасини эркинлаштириш ва ривож-
лантириш Янги Ўзбекистонни барпо этиш жараёнида биз 
учун доимо устувор вазифа бўлиб келмоқда. Мамлакати-
мизнинг янгиланган Конститу циясида оммавий ахборот 
воситаларининг эркин фаолият юритишини таъминлаш бў-
йича муҳим қоида ва тамойиллар мустаҳкамлаб қўйилгани, 
соҳага доир ҳуқуқий асослар такомиллаштириб борилаётга-
ни бу фикрни яққол тасдиқлайди.

Айниқса, кейинги йилларда юртимизда сўз эркинлиги ва 
фикрлар хилма-хиллигига эришиш йўлида кенг имконият-
лар очилаётгани медиа воситалари вакилларининг ижтимо-
ий-сиёсий жараёнлардаги иштироки, ўрни ва нуфузини яна-
да кучайтирмоқда.

Бугунги кунда жамиятимизда очиқлик ва ошкораликни 
ривожлантириш, давлат идоралари ва уларнинг мансабдор 
шахслари фаолияти устидан жамоатчилик назоратини ўрна-
тиш, фуқароларимизнинг қонуний мурожаатларини ўрганиш 
ва ҳал қилиш борасида сизларнинг ўрнингиз ва таъсирингиз 
тобора ортиб бораётганини барчамиз яхши биламиз ва юк-
сак қадрлаймиз.

Шу ўринда газета ва журналларимиз, теле ва радио ка-
наллар, ижтимоий тармоқларда турли мавзулардаги дол-
зарб чиқишлар, муаммоли масалалар юзасидан мутахассис 
ва экспертлар иштирокидаги кўрсатув ва эшиттиришлар, 
таҳлилий шарҳлар, баҳс-мунозаралар сезиларли равишда 
кўпайганини таъкидлаш лозим.

Хусусан, қурилиш, экология ва атроф-муҳитни муҳофаза 
қилиш, йўл ҳаракати хавфсизлигини таъминлашдаги кам-
чиликлар, ижтимоий ва иқтисодий соҳалардаги муаммолар 
бўйича бериб борилаётган танқидий ва таҳлилий материал-
лар жойларда мудраб ўтирган айрим раҳбар ва мутасадди-
ларни уйқудан уйғотиб, янгича ишлаб, одамларнинг ташви-
ши билан яшашга мажбур қилмоқда.

Мухтасар айтганда, куюнчак ва олижаноб журналистла-
римиз, фаол блогерларимиз ўзларининг қатъий позицияси, 
ҳаққоний сўзи билан ҳаётимиздаги ўткир муаммоларни ҳал 
этиш, ислоҳотларимизнинг самарасини ошириш, юртдошла-
римизнинг фикрини, дунёқарашини юксалтиришга муносиб 
ҳисса қўшмоқдалар.

Ҳеч шубҳасиз, буларнинг барчаси миллий медиа восита-
ларимиз “тўртинчи ҳокимият” даражасига яқинлашиб бора-
ётганидан далолат беради. Шу билан бирга, бундай юксак 
маррага етиш осон эмаслиги, бу йўлда тўсиқ ва қийинчилик-
лар бўлиши табиийдир.

Лекин, қанчалик қийин бўлмасин, бу борадаги ишлари-
мизни қатъият билан давом эттирамиз.

Муҳтарам дўстлар!
Бугунги кунда матбуот иши, журналистлар фаолияти на-

фақат “тўртинчи ҳокимият”, балки мудофаа, хавфсизлик 
каби ҳал қилувчи соҳага айланиб бормоқда.

Бу эса мазкур йўналишда айнан сизлардек жасур ва дов-
юрак, Ватанни чин дилдан севадиган, ўз касбига содиқ ва 
фидойи инсонлар тобора кўпроқ бўлишини тақозо этмоқда.

Ана шу талабдан келиб чиққан ҳолда, кўп қиррали про-
фессионал билим ва малакага, юксак маънавий-интеллек-
туал фазилатларга эга бўлган замонавий журналист кадр-
лар тайёрлаш бундан буён ҳам устувор вазифамиз бўлиб 
қолади.

Шу билан бирга, ахборот майдонини сифатли ва рақо-
батдош миллий контент билан тўлдириш масаласи ҳар қа-
чонгидан ҳам долзарб бўлиб бораётгани барчамиз учун аён 
ҳақиқатдир.

Шу боис, дунёда юз бераётган воқеа-ҳодисаларни мил-
лий манфаатларимизни ҳисобга олган ҳолда, тезкор ва 
чуқур таҳлиллар асосида ёритиб бориш ўта муҳим, деб ўй-
лайман.

Шунингдек, бугунги кунда ёлғон ва асоссиз маълумотлар-
ни тарқатиш орқали одамларни алдаш, тўғри йўлдан чалғи-
тиш ҳолатлари кўпайиб бораётгани аҳолининг медиа савод-
хонлигини оширишни олдимизга кечиктириб бўлмайдиган 
вазифа қилиб қўймоқда. Ахборот майдонида юзага келаёт-
ган баҳсли тортишув ва муаммолар фақат ва фақат қонун 
доирасида, ҳуқуқий меъёрлар негизида ҳал этилиши шарт.

Сиз, ҳурматли медиа тармоқлари вакиллари ана шундай 
масалаларни ҳал этишда фаол иштирок этасиз, деб ишона-
ман.

Албатта, соҳада хизмат қилаётган барча юртдошлари-
мизнинг қонуний манфаатларини таъминлаш, уларнинг ма-
шаққатли меҳнатини рағбатлантириш масалалари бундан 
буён ҳам эътиборимиз марказида бўлади.

Ушбу қувончли айёмда сизларни қутлуғ касб байрамингиз 
билан яна бир бор табриклаб, барчангизга сиҳат-саломат-
лик, шарафли фаолиятингизда янги ютуқ ва омадлар, хона-
донларингизга тинчлик ва файзу барака тилайман.

Фурсатдан фойдаланиб, бугунги байрам муносабати би-
лан юксак давлат мукофотлари билан тақдирланган омма-
вий ахборот воситалари ходимларини чин дилдан қутлай-
ман.

Изланиш ва илҳом завқи, янги ижодий ютуқлар сизларга 
ҳамиша ёр бўлсин, азизлар!

Шавкат МИРЗИЁЕВ,        
Ўзбекистон Республикаси 

Президенти

МАТБУОТ ВА 
ОММАВИЙ АХБОРОТ 

ВОСИТАЛАРИ 
ХОДИМЛАРИГА

Қадрли ватандошлар!
Ҳурматли анжуман иштирокчи-

лари!
Хонимлар ва жаноблар!
Авваламбор, сиз, азизларни бе-

такрор қадрият ва анъаналар юрти 
бўлган Ўзбекистон заминида иккин-
чи маротаба ўтказилаётган Халқа-
ро мақом санъати анжуманининг 
очилиши билан чин қалбимдан му-
боракбод этаман.

Бугунги тантанамизда ЮНЕСКО 
Бош конференцияси 42-сессия-
си президенти Симона Микулеску, 
АЙСЕСКО Бош директори Салим 
Муҳаммад ал-Малик, ТУРКСОЙ 
Бош котиби Султон Раев, Туркий 
маданият ва мерос фонди прези-
денти Актоти Раимкулова, Туркий 
давлатлар Парламент Ассамблея-
си Бош котиби Меҳмет Суреййа Эр, 
Мустақил Давлатлар Ҳамдўстлиги 
Бош котиби ўринбосари Нурлан 
Сейтимов, Туркия Республикаси 
Президентининг бош маслаҳатчиси 
Ялчин Топчу, Қозоғистон Республи-
каси Президентининг маслаҳатчи-
си Малик Отарбаев, Тожикистон 
Республикаси Президентининг 
ижтимоий ривожланиш, маданият 
ва жамоатчилик билан алоқалар 
бўйича ёрдамчиси Абдулло Раҳ-
монзода, Қирғиз Республикаси ма-
даният, ахборот, спорт ва ёшлар 
сиёсати вазири Олтинбек Максу-
тов, Озарбайжон маданият вазири 
Адил Габил ўғли Каримли ва бошқа 
муҳтарам меҳмонларимиз иштирок 
этаётгани учун алоҳида миннатдор-
лик билдираман.

Хуш келибсиз Ўзбекистон зами-
нига!

Қадрли меҳмонлар!
Мазкур анжуман 2018 йилда кўҳ-

на Шаҳрисабзда ўтказилган бирин-
чи халқаро мақом санъати фести-
валининг давоми бўлиб, пандемия 
туфайли вужудга келган олти йил-
лик танаффусдан сўнг барчамизни 
янгича руҳ ва шукуҳ билан яна ўзи-
га чорламоқда.
Буюк ипак йўли дурдонаси – 

жаннатмакон мамлакатимизнинг 
гавҳари, сервиқор тоғлар, ям- 
яшил ўрмонлар, халқпарвар ва 
олижаноб инсонлар юрти бўл-
миш бетакрор Зомин бугун кат-
та санъат байрамига мезбонлик 
қилмоқда.

Қадимий Зомин ҳақида кўплаб 
китоблар, илмий тадқиқотларда 
батафсил маълумотлар берилган. 
Тарихий манбаларда қайд этили-
шича, “Зомин” атамаси “Авесто”да 
тилга олинган “Зомёд”, яъни, фа-
ровонлик фариштаси деган ном 
билан боғлиқ ва милоддан аввалги 
VII-V асрларга бориб тақалади.

Ноёб археологик топилмала-
ри, забардаст алломалари билан 
жаҳонга машҳур ушбу ҳудуд кўп 
асрлар давомида цивилизация 
бешикларидан бири, илм-фан, 
санъат ва маърифат маркази бў-
либ келган. Жумладан, XII асрнинг 
охири ва XIII асрнинг биринчи яр-
мида бу маконда яшаб ижод этган 
ҳуқуқшунос аллома Муҳаммад ибн 
Маҳмуд Уструшоний тарихда бо-
лалар ҳуқуқлари бўйича биринчи 
кенг қамровли манба – “Болалар 
ҳуқуқлари кодекси” (“Жомиъ аҳком 
ас-сиғор”) номли ноёб асар яратга-
нини катта фахр ва ифтихор билан 
тилга оламиз.

Бошқача қилиб айтганда, ушбу 

тарихий асар бола ҳуқуқлари Ғарб 
цивилизациясидан қарийб олти юз 
йил муқаддам бугунги Ўзбекистон 
заминида тўлиқ ўрганилиб, амалга 
оширилганини кўрсатади.

Бу кўҳна диёр нафақат беқиёс 
табиат мўъжизаларини, шу билан 
бирга, буюк маънавий хазина бўлган 
халқимизнинг бой анъана ва қадри-
ятлари, маданий мероси ва фольк-
лор намуналарини ҳам сақлаб кела-
ётган табаррук заминдир.

Шу ўринда Жиззах вилоятидан 
Ўзбекистон халқ ҳофизлари Эсон 
Лутфуллаев ва Орифхон Ҳотамов, 
Ўзбекистон санъат арбоби Баҳрул-
ло Лутфуллаев каби ҳаётбахш ва 
ўлмас наволари билан халқимиз 
меҳрини қозонган атоқли ҳофиз-
лар, моҳир бастакорлар етишиб 
чиққанини ёдга олишни истар эдим.

Муҳтарам фестиваль қатнашчи-
лари!

Бизнинг қадимий тарихимиз, бой 
маданиятимиз, азалий қадрият-
ларимизнинг рамзи бўлган мақом 
санъати теран фалсафий илдизла-
ри, бетакрор бадиий услуби ва бой 
ижодий анъаналари билан маъна-
вий ҳаётимизда муҳим ўрин эгал-
лайди. Мақом – умумбашарий туй-
ғуларни авж пардаларда тараннум 
этадиган нодир санъат тури сифа-
тида ҳам биз учун ғоят қадрлидир.

Шу билан бирга, у ўзида мусиқа, 
шеърият ва рақс санъатини ажо йиб 
тарзда уйғун этган юксак тафаккур 
ва инсоний камолот қомусидир. 
Мақом санъати учун асосий мав-
зу – энг аввало, шахс, унинг эрки ва 
қадри, тинчлик-тотувлик, ҳамжиҳат-
лик ва умумбашарий тараққиёт ҳи-
собланади.

Бу мумтоз бадиий обида аср-
лар мобайнида авлодлар ўртаси-
да руҳий узвийликни сақлаб, ин-
сон маънавий оламини бойитиб, 
ёшларни ҳар томонлама баркамол 
этиб тарбиялашдек улуғ мақсад-
ларга хизмат қилиб келмоқда.

Мақом ўзида халқнинг теран 
руҳияти, эзгу ниятлари, миллий 
менталитети, сўнмас қадриятла-
рини мужассам этган бўлиб, циви-
лизация тараққиётида муҳим ўрин 
эгаллайди.

Мусулмон Шарқида Биринчи ва 
Иккинчи Ренессанс даврида мақом 
санъати жадал ривожланиб, ўзи-
нинг юксак чўққисига кўтарилди. 
Хусусан, X асрнинг биринчи ярми-
да Шарқда “Муаллими соний” номи 
билан машҳур бўлган Абу Наср Фо-
робий ўзининг “Катта мусиқа кито-
би”да мусиқа санъатининг назарий 
ва амалий мезонларини уд сози 
орқали мукаммал тартибга келтир-
ган. Буюк мутафаккир Муҳаммад 
Хоразмий “Илмлар калити” китоби-
нинг мусиқага бағишланган қисми-
да ўша даврдаги мусиқа чолғу-
лари ҳақида аниқ маълумотлар 
беради. Абу Райҳон Беруний, Ибн 
Сино, Алишер Навоий, Заҳириддин 
Муҳаммад Бобур каби буюк алло-
маларимиз эса ноёб мусиқий асар-
лар яратиб, мақом ривожига беқиёс 
ҳисса қўшганлар.

XX асрда бу анъаналарни муно-
сиб давом эттирган Абдурауф Фит-
рат, Виктор Успенский, Юнус Ража-
бий каби салоҳиятли ва пешқадам 
санъатшунос олимлар, Ҳожихон 
Болтаев, Комилжон Отаниёзов, 
Турғун Алиматов, Берта Давидо-
ва, Фаттоҳхон Мамадалиев, Ориф 
Алимахсумов, Маҳмуджон Тожибо-
ев сингари атоқли ва фидойи устоз-
ларнинг унутилмас хизматларини 
ҳамиша чексиз ҳурмат ва эҳтиром 
билан эсга оламиз.
Мажозий маънода олти азим 

ўзанга қиёсланадиган, халқимиз 
бадиий тафаккурининг беқиёс 
маҳсули бўлган “Шашмақом” аср-
лар давомида жаҳон маданият ум-
монини тўлдириб, уни ҳар томонла-
ма бойитиб келмоқда.

Шу ўринда мумтоз мусиқа санъ-
атининг гултожи бўлган бетакрор 
мақомларимиз ЮНЕСКОнинг Ин-
соният номоддий маданий мероси 
рўйхатига киритилгани ва бу уни 
бутун дунёда кенг тарғиб қилиш ва 
оммалаштиришга муносиб ҳисса 
қўшаётганини улкан хурсандчилик 
билан таъкидламоқчиман.

Ҳурматли анжуман иштирокчи-
лари!

Ўзбекистонда мақом санъатини 
асраб-авайлаш ва келажак авлод-
ларга безавол етказишда машҳур 

давлат ва жамоат арбоби Шароф 
Рашидовнинг ўрни алоҳида ажра-
либ туради. Ғоят оғир даврларда 
Шароф Рашидовичнинг саъй-ҳара-
катлари билан Тошкент давлат кон-
серваториясида мақом санъ атини 
илмий ўрганишга, уни халқаро 
миқёсда тарғиб этишга асос солин-
ган эди. Ўша йилларда республи-
камизда мақом ансамбли ташкил 
этилган. Ўлмас “Шашмақом” дурдо-
налари нотага олиниб, 6 жилддан 
иборат мукаммал китоб нашр қи-
линган.

Ўйлайманки, бугунги файзли ан-
жуманимиз туфайли раҳматли Ша-
роф Рашидовичнинг ҳам руҳлари 
шод бўлмоқда.

Хабарингиз бор, Янги Ўзбекис-
тонда барча соҳалар қатори мада-
ният ва санъат йўналишини ривож-
лантириш давлат сиёсатининг энг 
устувор йўналишларидан бирига 
айланди.

Бу жараёнда “Шарқ таронала-
ри”, Халқаро бахшичилик санъа-
ти, “Лазги”, Халқ ҳунармандчилиги 
фес тивали сингари нуфузли ан-
жуманлар, Тошкент халқаро ки-
нофестивали, маданият кунлари, 
тасвирий ва амалий санъат кўргаз-
малари ҳамда бошқа муҳим тад-
бирларни ўтказиш бўйича тизимли 
ишлар амалга оширилмоқда.

Ҳеч шубҳасиз, улар орасида 
мумтоз мусиқа санъатининг ноёб 
дурдонаси бўлган мақомларга 
бағишланган мазкур халқаро фес-
тиваль беқиёс ўрин тутади. Мам-
лакатимизда ушбу санъат рав-
нақини янги босқичга олиб чиқиш, 
истеъдодли ёшларни ҳар томон-
лама қўллаб-қувватлаш, бу борада 
халқаро ҳамкорликни кучайтириш 
бўйича комплекс чора-тадбирлар 
кўрилмоқда.

Бугунги кунда мақом санъати 
бутун мамлакатимиз бўйлаб, бош-
ланғич таълимдан тортиб, ака-
демик фан даражасигача бўлган 
босқичларда узлуксиз тарзда ўр-
ганилмоқда. Биз Тошкент шаҳрида 
Мақом маркази янги биносини қу-
риш бўйича амалий ишларни бош-
ладик. 

(Давоми 2-саҳифада).

Машҳур япон олими Эйжи 
Мано ўрта асрлардаги Марка-
зий Осиё тарихини Заҳириддин 
Муҳаммад Бобурнинг “Бобурно-
ма” ва Муҳаммад Ҳайдар мирзо-
нинг “Тарихи Рашидий” асар-
лари тадқиқи асосида яратиш 
мумкинлигини “Бобур ва унинг 
даври” фундаментал моногра-
фияси билан исботлади. 

“Чиғатой ва мўғуллар тари-
хини тадқиқ қилиш учун биз 
фойдаланган асосий тарихий 
манбалар – Бобурнинг “Бобурно-
ма”си ҳамда Муҳаммад Ҳайдар 
мирзонинг “Тарихи Рашидий” 
асаридир... – деб ёзади у, – Мар-
казий Осиё Бобур ҳаётлигида 
мўғул, чиғатой, ўзбек, қозоқ 
ҳамда уйратлардан ташкил 
топган олтой халқларига мансуб 
бўлган кишиларнинг фаолиятла-
рига гувоҳ бўлган... Бобур яша-
ган XV ва XVI асрларда чиғатой 
ва мўғуллар Марказий Осиё 
тарихида темурийлар салтанати, 
мўғуллар салтанати, шунингдек, 
мўғул хонлиги каби номлар би-
лан машҳур бўлган буюк давлат-
ларнинг ҳукмдорлари сифатида 
катта аҳамиятга эга бўлишган”.

Ҳа, бой ва мураккаб тарихимизда 
мўғул қардошларимизнинг ўзига хос 
ўрни борлиги ҳам илмий, ҳам бади-
ий асарларда ўз тасдиғини топгани-
ни яхши биламиз. Мўғулистон билан 
Ўзбекистон давлатлари ўртасида 
тобора мустаҳкамланиб бораётган 
кўп қиррали муносабатларнинг те-
ран тарихий илдизлари бор...

Бугунги кунда Янги Ўзбекистон 
амалга ошираётган дўстона ва тинч-
ликсевар ташқи алоқалар қамрови 
тобора кенга йиб бораётганига бутун 
дунё афкор оммаси гувоҳ бўлиб ту-
рибди. Сўнгги eтти йилда қўшни ва 
қардош халқлар билан яхши қўш-
ничилик, дўстлик алоқалари йўлга 
қўйилгани ўз самарасини бераётган 
бир даврда ҳамкорликнинг уфқлари 
Шарқ томонга қараб кенгайиб бора-
ётгани мамлакатимизда сиё сий ис-
лоҳотларнинг изчиллиги, давомий-
лигидан далолат беради.

Ўзбекистон ва Мўғулистон ўрта-
сида йўлга қўйилаётган диплома-
тик алоқалар ҳам мамлакатимизда 
олиб борилаётган ташқи сиёсатнинг 
юксалиши сари ташланган яна бир 
қадам бўлди. Инчунин, бу ҳамкор-
ликлар натижасида келажакда ҳали 
кўп хайрли ишлар амалга оширила-
ди.

МЎҒУЛИСТОН ТАЪРИФИ
Мўғулистон – Осиёнинг 

шимоли- шарқий қисмида жой-
лашган мамлакат. Атиги уч ярим 
миллион аҳолиси бор. Бир қа-
рашда Мўғулистон Ўзбекистон-
нинг имкониятлари ва мақсадла-
ридан четроқда турган мамлакат 
ўлароқ кўзга ташланади. Аммо 
тарих бизга бош қача маълумот-
ларни тақдим қилади.

Мўғулистон жойлашган ҳудуд 
Олтой тоғларининг жануби-шарқий 
қисми бўлиб, бу жойлар мозийда 
олтой халқлари, жумладан туркий  
халқларнинг шаклланишида муҳим 

ўрин тутган цивилизация лар бешиги 
саналади. Мозийга назар ташлай-
диган бўлсак, милоддан аввалги IV 
асрда вужудга келган Хун давлати 
давридаёқ Марказий ва Шарқий 
Осиё ўртасида савдо ва маданий 
алоқалар юксак даражада бўлгани-
ни кўриш мумкин. Кейинчалик Буюк 
Ипак йўли орқали савдо маданий 
алоқалар ривожланган. Турк хоқон-
лиги даврида эса бу ҳудудлар яго-
на давлат ҳукмронлиги остида бир-
лашган. Ўша пайтлардан бошлаб 
Олтой, Соён, Сибир ва Марказий 
Осиёнинг ўтроқ ва кўчманчи аҳоли-
си иштирокида муштарак мадани-
ят шакллана бош лаган. Айнан шу 
ҳудудларда, аниқроғи Ўрхун дарё-
сининг қирғоқларида туркийлар та-
рихи билан боғлиқ жуда кўплаб ёд-
горликлар сақланган. Улар орасида 
Тўнюқуқ, Билга хоқон ва Қултегин 
тош битиклари, Қорақўрим ва Қара-
балғасун (Орду балиқ) шаҳар харо-
балари бутун дунёга машҳурдир.

Ўтган йили 12–19 октябрь кунла-
ри Урганч давлат университети ва 
Республика Маънавият ва маъри-
фат маркази Хоразм вилояти бўли-
ми ташаббуси билан тарих фанла-
ри бўйича фалсафа доктори Бекзод 
Абдиримов раҳбарлигида амалга 
оширилган илмий экспедиция тар-
кибида Мўғулис тонда бўлдик. Экс-
педиция мақсади Мўғулистонда 
жойлашган туркий тошбитиклар ва 
бошқа тарихий ёдгорликларни, Чин-
гизхон босқинидан кейин юртимиз-
дан олиб кетилган асирлар тақдири-
ни, улар билан боғлиқ манбаларни 
аниқлаш, ўрганиш ва тадқиқ қилиш-
га қаратилган эди. Аввалига бизнинг 
кўнглимизда бироз ҳадик бор эди. 
Чунки ўша пайтдаги тасаввуримизда 
дини ва маданияти мутлақ фарқ қи-
ладиган халқ орасига кириб бориш, 
бунинг устига тадқиқот ўтказиш ўз- 
ўзидан бўлмайдигандек туюларди. 
Аммо боболаримиз қолдирган ме-
росни кўришга, янгиликларни кашф 
этишга бўлган иштиёқ ғолиб келиб, 
Мўғулистон сари йўл солдик. Буни 

қарангки, биз минган учоқ Улан-Ба-
торга қўнганда Мўғулистон Миллий 
университети вакиллари билан ўза-
ро мулоқот чоғида олдинги туманли 
тасаввурларимиздан зарра ҳам қол-
мади.

Мўғулистон Миллий университе-
ти қошидаги Туркологик тадқиқотлар 
институти директори Анхбаяр Дану 
бизга ўз мамлакати ҳақида сўзлаб 
берар экан, шу юртнинг кенгликлари 
қадар бағрикенг, содда ва тараққиёт 
сари интилувчан бир халқ кўз ўнги-
мизда намоён бўла бошлади. Тур-
кологик тадқиқотлар институтида 
изланиш олиб бораётган туркиялик 
олимлар, шунингдек, қозоқ мута-
хассислари ва талабалари билан 
ҳамкорлик қилар эканмиз, улардан 
Мўғулистон халқининг толерантлиги 
ҳақида эшитиб, анча хурсанд бўл-
дик.

Биз тўрт кун давомида Тўн-
юқуқ, Билга хоқон ва Қултегин 
тошбитикларини зиёрат қилдик. 
Қорақўрим шаҳрида бўлиб, Хо-
размдан асир қилиб олиб кетилган 
ватандош ларимиз тақдири билан 
қизиқдик. Ке йин Мўғулистон Миллий 
университетининг кутубхонасида 
манбалар билан танишдик.

Мўғуллар Хоразмшоҳлар дав-
латини “Сартуул улуси”, турли са-
баблар билан Мўғулистонга келиб 
ўрнашиб қолган туркийларни ва 
уларнинг авлодларини “сартуул” 
деб аташар экан. Бизни излаб кўп-
лаб сартууллар келишди. Улар би-
лан “сарт” сўзининг маъноси ҳақида 
суҳбатлар қилдик. Айтишларича, 
улар ҳамон ўзларининг асли Ўрта 
Осиёлик эканини билишар ва фахр-
ланишар экан.

18 октябрь куни Мўғулистон мил-
лий университетида “Мўғул ва Хо-
разм давлати ўртасидаги алоқалар 
тарихи” мавзусида биринчи илмий 
анжуман ташкил этилди. Икки мам-
лакат олимлари самарали ишлаб, 
ўзаро фикр алмашдик, илмий ҳам-
корликнинг кейинги босқичлари бў-
йича ўзаро келишиб олдик.

Ўйлаб кўрсак, икки мамлакат 
олимлари орасида ҳамкорликда 
амалга ошириш зарур бўлган илмий 
тадқиқлар жуда кўп экан. Биринчи-
дан, туркий  ва  мўғул тиллари олтой 
тиллар оиласига мансуб. Бундан 
ташқари, ушбу тил оиласи тарки-
бига тунгус-манжур, корейс ва япон 
тиллари ҳам киради. Таксономик 
(таксономия – тилшуносликда линг-
вистик объектлар – шевалар, тил-
лар, диалектлар ва тил гуруҳлари-
ни таснифлаш ва тизимлаштириш 
тамойиллари ва амалиёти ҳақида-
ги фан) жиҳатдан олиб қаралса, бу 
тиллар орасида энг яқини туркий ва 
мўғул тиллари ҳисобланади. Чунки 
минг йиллар давомида туркий ва 
мўғул қабилалари бақамти яшаб, 
муштарак маданий муҳит яратиш-
ган. Шу сабаб уларда этник хусуси-
ятлар, фольклор, тилдаги лексик ўх-
шашликлар яққол кўзга ташланади. 
Корейс ва япон халқлари эса кейин-
ги минг йил давомида Осиёнинг энг 
шарқий қисмида ўрнашиб, ўзга бир 
маданият яратишган.

Олтойшуносликни илмий жиҳат-
дан ўрганиш бугунги кун жаҳон 
тилшунослигида долзарб масала-
лардан бири саналади. Аммо ўзбек 
тилшунослиги бу борада анча оқса-
моқда. Шу ўринда айтиб ўтиш ке-
рак, менинг Мўғулистонда тадқиқот 
олиб бораётган турк қардошлари-
мизга ҳавасим келди. ТIКА таш-
килоти шу пайтгача анча эскириб 
коррозияга учраган Билга хоқон ва 
Қултегин тош битиклари учун ёпиқ 
музей барпо қилиб, ҳудудини обо-
донлаштирган, Тўнюқуқ тошбитиги 
учун эса муҳташам музей биноси-
ни қураётган экан. Шу ерда, тур-
киялик тадқиқотчи Самад Калёнчи 
уйғур ёзувининг мўғул ва манжур 
ва риантларини тадқиқ қилаётгани-
га гувоҳ бўлдим. У тадқиқот олиб 
бориш учун мўғул тилини ўрганган 
ва ҳар замонда манжурлар билан 
ишлаш учун Ички Монголияга (Хи-
тойга) ўтиб келаркан.

Туркиялик олимлар Ўрхун би-

тиклари ҳақида 21 жилдлик китоб 
чиқаришган. Сотиб олмоқчи эдик, 
бу ерда фақат бир нусха борлигини 
айтишди. Китоблар Туркияда нашр 
этилган, ўша ёқдан топса бўлади, 
дейишди. Ўрхун ёдгорликлари, ол-
той халқлари тили ва этнологияси  
бўйича Туркия, Озарбайжон, Қо-
зоғистон, Қирғизистон олимлари иш 
олиб бораётганини эшитдик. Аммо 
уларнинг орасида, таассуфки, ўзбек 
тадқиқотчилари йўқ...

МЎҒУЛ ХАРАКТЕРИ
Мен мулоқот жараёнида мўғул-

ларнинг характери ва тили билан 
кўпроқ қизиқдим ва уларнинг ерга 
қараб гапириши, сўзингизни жим ту-
риб эшитиши ва кейин одоб билан 
гапиришини японларга ўхшатдим. 
Бир қозоқ йигити бизга йўл кўрса-
тувчи бўлди. Мен ундан, “бу юртда 
сизларга мусулмон ёки кичик мил-
лат сифатида таз йиқ ёки камситиш-
лар йўқми?” деб сўрадим. “Булар 
яхши халқ”, деб жавоб берди қозоқ 
йигити, “сен ҳам яхши одам бўлсанг 
бўлди, дининг билан иши йўқ”.

ТИЛ ХУСУСИЯТЛАРИ
Мен диссертациямни ёзиш жара-

ёнида кўплаб умумолтой пластида-
ги сўзлар этимологияси бўйича таҳ-
лилларимни “Рус-мўғул луғати”дан 
фойдаланиб  бажарган эдим. Мўғу-
листонда эканимда, уларни тил эга-
лари билан бевосита таҳлил қилиш 
имкони пайдо бўлди. Тадқиқотлар 
шуни кўрсатдики, олтой тилларини 
“Рус-мўғул луғати”га таяниб ўрга-
ниш жуда жиддий хатоларга сабаб 
бўлар экан. Чунки мўғул тили уму-
молтой пластидаги жуда кўплаб сўз-
ларни сақлаб қолган бўлиб, бу сўз-
лар мўғул тилидан тўғридан-тўғри 
ўрганилсагина мазмуни ўзгармайди.

Мўғул тили туркий тилларга энг 
яқин тилдир. Мисол учун, туркий “қ” 
товуши мўғулчада қаттиқ “х” шакли-
да талаффуз қилинади. Агар шу 
фарқни ёдда тутган ҳолда сўзлаш-
сак, бу тилларнинг негизи бир эка-
нини англаб етиш мумкин бўлади 
ва ўнлаб сўзларни таржима қилиш 
керак бўлмайди:
Қора – хар
Қорақўрим – Хорхорин
Қўнғирот – хонхират
Қуда – ходо, қудағай – ходоғий.

ҲАМКОРЛИК УФҚЛАРИ
Мўғулистон ва Ўзбекистон ўрта-

сида дипломатик алоқаларнинг ўр-
натилиши ҳар икки мамлакат учун 
фойдали экани шубҳасиз. Иқтисо-
дий жиҳатдан олиб қаралса, Мўғу-
листон кескин ўзгарувчан иқлим 
шароитида бўлгани учун бу ерларда 
мева, сабзавот ва полиз экинлари 
етиштириш жуда қийин. Аммо гўшт, 
сут, жун маҳсулотлари тайёрлаш 
ва экспортида анча олдинда. Буни 
тасаввур қилиш учун Мўғулистон 
аҳолиси уч ярим миллион, чорва 
молларининг сони эса 80 млн бош 
эканига эътибор қаратишнинг ўзи 
кифоя қилади. Аммо Мўғулистон 
деганда кўз олдига чорвачилик ке-
ладиганлар адашади. Чунки мам-
лакатнинг асосий даромади тоғ-кон 
саноатидан келади. Урбанизация 

даражаси жуда юқори ва бугунги 
кунда аҳолининг 65 фоизи шаҳар-
ларда яшайди.

Мўғулистон ва Ўзбекистон илмий 
алоқа лар масаласига келсак, ҳозир-
ча кўп иш бажарилгани йўқ. Бунинг 
асосий сабаби, албатта, диплома-
тик алоқаларнинг йўлга қўйилмага-
ни билан боғлиқ эди.

Шундай бўлса-да, бир нечта 
олий ўқув юртларимиз, хусусан, 
Урганч давлат университети ва 
Алишер Навоий номидаги Тошкент 
давлат ўзбек тили ва адабиёти 
университети Мўғулис тон Миллий 
университети билан ҳамкорлик 
шартномаларини имзолаган.

Биз Мўғулистон сафаридан қайт-
ганимиздан сўнг, тарих фанлари 
доктори, Республика Маънавият 
ва маърифат марказининг Хоразм 
вилояти бўлими бошлиғи Бекзод 
Абдиримов “Чингизхон босқини ва 
юртидан айрилганлар тақдири” ном-
ли китобини чоп эттирди. Урганч 
университети тадқиқотчиси Мардон 
Ҳасанов “Мўғулис тон ҳайратлари: 
Урганчдан Улан-Баторгача” номли 
саёҳатнома ёзди.

Жорий йилнинг 4-6 июнь кунлари 
Урганч давлат университетида “Та-
рих ва филология соҳаларида ўз-
бек-мўғул илмий алоқалари” мавзу-
сидаги халқаро симпозиум ташкил 
этилди. Унда мўғулистонлик олим-
лар иштирокида конференция, ай-
лана стол ва бошқа илмий-амалий 
тадбирлар доирасида муҳокамалар 
олиб борилди.

Аммо ҳали олдинда қилинадиган 
ишлар кўп. Муаммолар ҳам талай-
гина...

Биринчидан, Мўғулистондаги ар-
хеологик ёдгорликлар ўзбек олим-
лари томонидан мутлақо ўрганил-
маган. Ваҳоланки, Ўрхун маданий 
ландшафтидаги асосий археологик 
ёдгорликлар умумтуркий мерос са-
налади.

Иккинчидан, олтой тилларини 
ўрганишга эътибор бўлмагани учун 
мўғул тили қиёсий ўрганилмаган. 
Луғатлар, сўзлашгичлар йўқ.

Учинчидан, икки халқ ўртасида 
этник ўхшашликлар жуда кўп бўл-
са-да, этнологик тадқиқотлар олиб 
борилмаган.

Бугунги кунда Ўзбекистон ва 
Мўғулис тон ўртасида диплома-
тик алоқаларнинг йўлга қўйилиши 
кўплаб муаммоларнинг ҳал эти-
лишини осонлаштириши табиий. 
Улан-Батор ва Тошкент ўртасида 
учоқ қатнови йўлга қўйилса, имкони-
ятлар янада кенгаяди.

Ўйлайманки, яқин кунларда 
икки мамлакат олимлари ўртаси-
да ҳамкорлик янада жонланади. 
Бу, албатта, филологларимиз учун 
янги илм уфқларига йўл очади. 
Энг асосийси, ўзбек олимларининг 
қардош давлатларнинг туркология 
соҳасида олиб бораётган страте-
гик тадқиқотларига янада салмоқ-
ли ҳисса қўшишига, ҳамкорликнинг 
тағин-да кенгайишига чўнг имкони-
ятлар пайдо бўлади.

Анвар БЎРОНОВ,
филология фанлари бўйича 

фалсафа доктори (PhD)

 ЎРХУН БЎЙЛАРИДАГИ ХАЗИНА
САРҲАД БИЛМАС ДЎСТЛИК

(Давоми. Бошланиши 1-саҳифада).

Мақом ривожи йўлида сермаҳсул ижод 
қилиб келаётган бастакор, композитор, 
мусиқашунос, хонанда ва созандаларни 
фаол қўллаб-қувватлаш мақсадида юр-
тимизда нуфузли миллий танловлар ўт-
казиб келинмоқда.

Бугунги имкониятдан фойдаланиб, ҳа-
ётини ана шундай шарафли ва мас ъу  -
лиятли ишга бағишлаган, гўзал қалб 
оламида бу умумбашарий мерос на-
муналарини авайлаб-ардоқлаб ке-
лаётган, ўзининг беназир ва жозиба-

дор оҳанглари билан халқларимизни 
мафтун ва мамнун этаётган сизлар 
каби барча азиз санъаткорларимизга 
шахсан ўз номимдан, бутун халқимиз 
номидан самимий миннатдорлик бил-
дираман.

Қадрли дўстлар!
Биз бу борада бошлаган ва баланд 

марраларни кўзлаган режа ва тадбир-
ларимизни, албатта, изчил давом этти-
рамиз. Зеро, миллий мақом ижрочилиги 
мумтоз санъатимиз ва юксак маданияти-
мизнинг ўқ илдизи бўлиб келган ва бун-
дан кейин ҳам шундай бўлиб қолади.

Буюк Алишер Навоий бобомиз айтган-
ларидек, “Кўнгил қуввати – хуш навоз-
дин, руҳ қути – хуш овоздин”.

Қаранг, қандай чуқур маъноли сўзлар.
Дарҳақиқат, барча олис ва яқиндан 

келган санъаткорлар иштирокида дўст 
ва биродар халқларимизнинг дилла-
рини бир-бирига чамбарчас боғлайди-
ган бугунги анжуманимиз ҳам мусиқа 
орқали ер юзидаги барча инсонларга 
маънавий озиқ беришга хизмат қила-
ди. Фестивалимиз кўлами тобора кен-
гайиб, бугун бу муҳташам мажмуада 
Осиё, Европа, Шимолий ва Жанубий 

Америка, Африка қитъаларининг 80 
дан ортиқ мамлакатларидан қарийб 
400 нафар меҳмонлар жам бўлиб тур-
гани ҳам фикримизнинг яққол тасдиғи-
дир.

Эзгулик ва гуманизм байроғи ости-
да бирлашган, санъатни бутун борлиғи 
билан севадиган барча ижод аҳли учун 
ушбу фестиваль, ҳеч шубҳасиз, катта 
байрамдир.

Фурсатдан фойдаланиб, тадбирни 
ташкил этишда бевосита иштирок этаёт-
ган барча фидойи инсонларга, бизнинг 
қувончимизга шерик бўлаётган хори-

жий давлатларнинг элчилари ва халқа-
ро ташкилотлар вакилларига, ҳурматли 
меҳмонларимизга чин дилдан ташаккур 
айтаман.

Мақомлар жаҳон мусиқа ихлосманд-
лари руҳининг туганмас куч-қувват ва 
илҳом манбаи бўлсин!

Мақом санъатининг шони ва шуҳрати 
боқий бўлсин!

Барчангизга сиҳат-саломатлик, 
оилавий бахт-саодат, олижаноб 
фао лиятингизда янги омадлар ёр 
бўлсин!

Эътиборингиз учун раҳмат.

ЎЗБЕКИСТОН РЕСПУБЛИКАСИ ПРЕЗИДЕНТИ 
ШАВКАТ МИРЗИЁЕВНИНГ ИККИНЧИ ХАЛҚАРО МАҚОМ САНЪАТИ 

АНЖУМАНИНИНГ ОЧИЛИШ МАРОСИМИДАГИ НУТҚИ

– Хуршид ака, узоқ йиллик ижодий 
фаолиятингиз журналистика билан 
чамбарчас боғлиқ. Айтинг-чи, жур-
налист учун энг муҳими нима?  Ҳад-
ми, ҳақиқатми? Бунинг қай бири соҳа 
фаолияти салоҳиятини белгилашда 
кўпроқ ҳисса қўшади, журналистлик 
касби нуфузини оширади? Умуман, 
журналист нималарни пухта эгаллаши 
шарт, деб ҳисоблайсиз?

– Саволда “ҳад”, “ҳақиқат” сўзлари 
маъно жиҳатидан бир-бирини тўлдириб 
келяп ти. Табиий, журналистика ҳар қан-
дай замон ва маконда ҳақиқат учун кура-
шади. Бошига қандай кун тушса, ана шу 
кураш йўлида тушади, нима топса ёки 
нима йўқотса, ҳақиқатни айтиш истаги, 
эҳтиёжи туфайли топади ёки йўқотади.

Ҳақиқат битта бўлади, дейи шади. На-
зарий ва мантиқий жиҳатдан тўғри гап, 
бироқ биз ҳақиқатнинг шакл-шамойили, 
ранг-рўйи, маъно-мазмуни, жозибаси ва 
ҳоказоси аралаш-қуралаш бў либ кетган 
замонда яшаяп миз. Мисол учун, осмон-
дан ёғаётган қорнинг оқлигини ким бил-
майди дейсиз, бироқ бу табиий ҳодиса-
нинг сариқ ё қизиллигини, у нафақат қиш 
мавсумида, балки фақат ёз чилласида 
ёғишини “исботловчи” шу қадар қудратли 
кучлар борки, соғлом ақл-идрок ҳам ип 
эшолмай қолади. 

Дунё мана шундай талотумни бош-
дан кечирмоқда. Шу шароитда рост гап-
ни ҳақиқат, ҳақиқатни рост гап сифатида 
айта олиш, дейлик, қор оппоқ бўлишини 
исботлай билиш кўпчилик ўйлаганидек 
жуда-жуда осон эмас.

Замонамиз журналисти мана шундай 
ҳолатда яшаяпти, ишлаяпти, ижод қил-
япти. 

Начора, шу касбнинг бошини тут-
дингми, ҳаётинг мазмуни, иззат-обрўйинг, 
ош-нонинг шунинг ортиданми, марҳамат, 
зиммангдаги юк залворли – уни кўтариш-
га мажбурсан, хизматга шайсан, акс ҳол-
да барча дабдабаю асъасаларинг ўзинг-
ни ва соҳани беобрў, бебурд қилишдан 
бошқага ярамайди.

Халқимизда “Ҳаддинг сиғадими?” де-
ган ибора бор. Маъноси анча чуқур! Ун-
дан фойдаланайлик-да, устма-уст са-
воллар келтириб чиқарайлик: жанговар 
журналистика соҳасининг том маънода-
ги жангчиси, фидойиси бўлишга ҳаддинг 
сиғадими? Журналист сифатида жами-
ятнинг (демак, халқнинг) корига ярайди-
ган гапни баралла айта олишга ҳаддинг 
сиғадими? Журналистика соҳасининг 
ижодий машаққатларига бардош беришга 
ҳаддинг етадими? Ҳар қандай ҳақиқатни 
расамади билан кенг халқ оммаси эъти-
борига етказиш маҳоратини ўзлаштир-
ганман, демоқликка ҳаддинг сиғадими? 
Айтган ва тарқатган ҳақиқатинг йўлида 
ўзингни, ҳуқуқингни, шаънингни ҳимоя қи-
лишга ҳаддинг етарлими?

Журналист эгаллаши шарт бўлган ху-
сусиятлар мазкур саволлар замирида му-
жассам деб ўйлайман. 

– Журналистнинг асосий вазифа-
си бўлмиш ахборот тўплаш ва уни 
тарқатиш ишини бугун блогерлар 
журналистларга нисбатан тезроқ уд-
даламоқда. Четдан қараганда, журна-
листларнинг мавқеи тушгандай кўри-
нади. Аммо аслида айни тескариси 
бўлди, фикримча. Чунки блогерлик 
соҳасининг оммалашуви журналисти-
канинг залворини, унинг жамиятда ўз 
ўрнига эга соҳа эканини қайта намоён 
қилди. Шундай эмасми?

– Тўғри, ахборот тўплаш ва уни тарқа-
тиш ниҳоятда хайрли вазифа. Бу бора-
да блогерларга тасанно айтмоғимиз 
керак, албатта. Мен журналистлик ва 
блогерлик фаолияти орасини “хитой де-
вори” билан ажратиш тарафдори эмас-
ман. Фақат ахборот тўплаш ва тарқатиш 
катта, залворли журналистиканинг иб-
тидоси эканлигини ёддан чиқармайлик. 
Илгари ҳам журналистиканинг ушбу 
босқичини ўзи учун шараф деб билган 
забардаст журналистлар бўлган, улар-
нинг айримлари “ахборот қироли” де-

ган эътирофга сазовор ҳам бўлишган. 
Фақат “блогер” деган сўз, атама муома-
лада бўлмаган, холос. 

Иккинчидан, чинакам журналист ўзи 
тўплаган ва тарқатаётган ахбороти учун 
масъулиятли эканлигини унутишга ҳаққи 
йўқ. Салоҳиятли, залворли, миқёсли про-
фессионал журналистика мана шу ўрин-
да бошланади. Бундай мақомни забт 
этиш эса энг эпчил блогер дўстимизга 
ҳам насиб этавермаслигини унутиб қўй-
майлик.

– Халқ шоир, ёзувчи ва рассомни та-
нийди. Лекин журналистларни кўпам 
танимайди. Ваҳоланки, ёзувчи ва 
шоир лар туйғуларини қоғозга тушир-
салар, журналистлар халқ ҳаётидан, 
турмушидан лавҳалар ёзадилар, му-
носабат билдирадилар. Нега шундай 
экан-а?

– Эл-юртнинг назарига тушиш бораси-
да бирорта касб эгаси журналистларда 
бўлганидек чексиз имкониятга эга эмас. 
Чунки журналист касбининг мақсад-вази-
фасидан, миссиясидан келиб чиқиб халқ 
одами, халқ вакили, халқ жонкуяри, халқ 
фидойиси ҳисобланади. Нега у таниқли 
бўлмаслиги керак? Қандай қилиб у танил-
май юравериши мумкин? Агар у бошқа 
ижод кишиларига қараганда эл-юртнинг 
назарига тушмаган бўлса, бош айбдор 
унинг ўзи!

– Дунё журналистикасидан биз ўрга-
нишимиз керак бўлган жиҳатлар?

– “Дунё журналистикаси”, “Жаҳон жур-
налистикаси” нисбий тушунчалар асли-
да. Конкрет айтиш лозим бўлса, юксак 
ижодий маҳорат, профессионаллик ва 
фидойилик борасида ҳар қанча ўргансак 
шунча оз!

– Журналистика  бу – шошилинч ада-
биётдир. Шу маънода, ҳар бир мақола-
да, ҳаттоки, оддий бир хабарнинг ҳам 
адабий жиҳатини сақлаш керак. Шу 
ҳақда фикрингиз?

– “Журналистика – шошилинч адаби-
ёт”, деб топиб айтдингиз. Эҳтимол, “Дол-
зарб адабиёт” десак ҳам хато бўлмас. 
Лекин “адабий жиҳат” алоҳида мавзу, 
алоҳида муаммо. Журналистика адаби-
ётнинг укаси, иниси, чунки ҳар иккала 
соҳанинг ўзаги, пойдевори, умуртқаси, 
жилваси, безаги, оҳанрабоси – сўз! Сўз 
эса чексиз ижодий маҳорат демакдир, 
муттасил изланиш демакдир. Сўзни, тил-
ни ардоқлаш борасида биринчи қаторда 
журналист турмоғи ҳам қарз, ҳам фарз. 
Афсус, бу борада миллий журналистика-
миз майдонидаги муаммолар ўркач-ўркач 
бўлиб, тоғ-тоғ бўлиб “юксалишда” жадал 
давом этмоқда десам, бу юмшоқ кинояни 
тўғри талқин қилувчилар кўпчилик деб ўй-
лайман.

– Бугунги кун журналистикасининг 
ютуқ ва камчиликлари нималарда деб 
ўйлайсиз?

– Миллий журналистикамиз замон ва 
давр ўзгаришлари силсиласини бошдан 
кечирмоқда. Жамиятда кечаётган янги-
ланишларга басма-бас янгиланишга ҳа-
ракат қилмоқда. Бу янгиланишлар касби-
миздаги ютуқ даражасига кўтарилиши 
учун яна анча тер тўкишга тўғри келади, 
камчиликлар сифатида эса мезон ўзгар-
масдир: журналистика – ижодий маҳорат, 
жасорат ва юксак профессионал фидойи-
лик майдони бўлиб қолаверади!

– Республикамизда матбуотга бе-
рилаётган эътибордан қониқасизми? 
Умуман, бугунги ўзбек журналистика-
сини кузатиб борасизми?

– Биз газета журналистикаси, жур-
нал журналистикаси муҳитида улғай-
ган авлод вакилларимиз. Бу кайфиятни 
ҳеч қандай тўсиқ, камчилик издан чиқа-
ролмайди. Ва тўғри деб ҳисоблаймиз. 
Яъни, ҳар қандай миллий журналистика 
мавқеини ГАЗЕТА ЖУРНАЛИСТИКАСИ 
белгилаб беради. “Халқ сўзи”, “Янги Ўз-
бекистон”ни варақламаган кунимиз оз. 
“Jаdid”, “Ma’rifat”, “Hurriyat”, “Ishonch” ва 
айрим сиёсий партия нашрлари, шунинг-
дек, “Тафаккур”, “Маънавий ҳаёт”, “Ва-
тан” ҳамда адабий журналлар (жумла-
дан, болалар нашрлари) зарур мавқени 
сақлашга ҳаракат қилмоқда. Телеканал-
ларимиз асосан шакл, қиёфа изланиши 
билан овора, радиожурналистика омма-
боплашиш имкониятларидан самара-
лироқ фойдаланишини истардик. Ижти-
моий тармоқларда кейинги пайтларда 
янгиланишдан кўра депсиниш кўпроқ 
кўзга ташланаётгандек.

Ваҳоланки, мамлакатда матбуотга ҳар 
қачонгидан эътибор юқори. Замонавий 
миллий матбуот вужудга келганига тах-
минан 150 йил вақт ўтган бўлса, ҳозирги-
дек эмин-эркинлик камдан-кам кузатил-
ган. Бугун касб байрамимиз муносабати 
билан ҳамкасбларга қарата айтадиган 
муҳим тилагим бор – касбимизнинг, шах-
симизнинг, сўзимизнинг шаъни, орияти, 
нафсонияти, ғурури, шукуҳини кўтари-
шимиз зарурлигини бирон дақиқа, бирон 
лаҳза бўлсин, унутмайлик! Мана шундай 
мақомларга кўтарилган соҳа ва соҳа эга-
ларигина янада юксак эътиборга лойиқ, 
муносиб ҳисобланадилар. Зеро, соҳанинг 
ва соҳа кишиларининг мавқеи, салоҳияти, 
нуфузи, ғурури ва нафсонияти нечоғли 
баландлаша борса, унга кўрсатилаётган 
эътибор даражаси ҳам шунчалик салмоқ-
ли тус олади. Таҳририятларимиз орасида 
ижодий маҳорат борасида соғлом рақо-
бат муҳити вужудга келса, шунингдек, ни-
гоҳи, қалами ўткир пешқадам журналист-
ларимиз жамоаси кўзларимизни яшнатиб 
турса, бу каби эътибору қўллаб-қувват-
лашлар узукка кўз қўйгандек янада яра-
шади.

– 27 июннинг байрам қилиниши жа-
дид боболаримиз томонидан чоп этил-
ган “Тараққий” газетасининг биринчи 
сони нашр этилган кун билан боғлиқ. 
Нима деб ўйлайсиз, биз ўша жадид бо-
боларимиз бошлаган ишни давом эт-
тира оляпмизми?

– Буни қаранг, жадид боболаримизнинг 
барча саъй-ҳаракатлари матбуот билан 
чамбарчас боғлиқ бўлган. Ўша замонлар-
да матбуот бош минбар вазифасини ўта-
ган. Бадиий адабиёт ҳам тўғридан-тўғри 
маънавият-маърифатга хизмат қилган. 
Муҳтарам Президентимиз тўғри айтди-
лар, ўз даврида жадид боболаримиз-
нинг орзу-истаклари рўёбга чиққанида 
эди, ҳозирги кўплаб муаммолар аллақа-
чон ечимини топган бўлур эди. Демак, 
замон ўзгарди, тараққиёт шиддати ҳам 
буткул бошқа суръатда кечмоқда, буни 
унутмаслигимиз керак. Ўз вақтида жадид-
ларимизни қийнаган, ортиқча ўзаро ку-
рашларга куч сарфлашга мажбур қилган 
катта-кичик можароларни энди, орадан 
100-120 йил ўтгач ҳам эзиб-ички қилиб 
ётмаслигимиз керак. Эскилик ва янгилик, 
миллий ва умуминсоний, тафаккур ҳур-
лиги ва биқиқлиги сингари муаммолар 
ўз-ўзидан барҳам топмоғи керак бўлган 
замон кишиларимиз, ахир.

– “Jаdid” газетаси ҳақида фикрла-
рингиз?

– “Jаdid” кутилганидан ҳам шиддат би-
лан атоқли газеталаримиз сафидан ўрин 
олмоқда. Унинг ҳар бир янги сонини ин-
тиқиб ўқимоқдамиз. Унинг фаол муал-
лифлари кўпая бораётгани қувонарли. 
Ихтисослашган ўз муаллифлари шаклла-
наётгани янада қувонарли. “Jаdid” – фикр 
дунёси ниҳоятда кенг, қамрови бепоён, 
қалби дарё, тутқич бермас қувноқ-куюн-
чак, тоғдек залворли, сержозиба ва сер-
шиддат нашр бўлиб қолишига ишонаман 
ва ана шу қутлуғ ном билан аталган газе-
та орқали юртимиздаги барча журналист 
дўстларимизни касб байрами билан чин 
дилдан табриклайман. Ўша гап: “Тилда, 
фикрда, ишда бирлик!” доимий шиоримиз 
бўлсин. 

Муҳайё РУСТАМ қизи суҳбатлашди.

– Алишер Зафарович, сизни кўпчилик энг 
ёш вазир ўринбосари сифатида фаолият 
бошлаган пайтингиздан таниган. Ўшанда ҳа-
яжонга тушганингиз аниқ. Кўнглингизда ҳадик 
ҳам бўлганми?

– Ҳа, ўшанда бир кунда ҳаётим ўзгариб кетган 
эди. Ҳаяжонга ҳам тушдим, улкан мотивация ол-
дим, ўзим севган таълим, интеллектуал салоҳи-
ятни ошириш соҳасида катта ишларни қила олиш 
имкони берилганидан хурсанд бўлдим. Аммо 
бироз хавотирландим ҳам. Чунки мен аввал ҳеч 
қачон давлат хизматида ишламаган эдим, жуда 
кўп масалаларни ўрганишим ва ўз устимда ишла-
шим зарур эди. Тасаввур қилинг, бу жуда катта 
масъулият, ахир. Авваламбор, муҳтарам Прези-
дентимиз ишончларини оқлашим кераклигини 
ҳис қилганман.

Ота-онам, оилам, мени таниган барча-барча 
инсонлар олдида қандайдир катта бурчни туй-
ганман. Табиийки, менга вазирликда, умуман, 
давлат структурасида шубҳа билан ёки “кеча 
учта-тўртта ўқув марказини юритиб келган бу 
бола респуб ликага жавоб берадиган тизимда 
қандай ишлаб кета оларди” дея ишонч сизлик 
билан қараганлар ҳам бўлган. Ахир, аввал ҳеч 
қачон нафақат мен тенги, балки мендан ҳам ёши 
каттароқ йигитлар бундай лавозимда ишлама-
ган. Лекин иш жараёнида хавотирларим камайиб 
борди. Мутахассислар, тажрибали сиё сатчилар, 
ҳам Ўзбекистонда, ҳам чет элда турли соҳалар-
да ишлаётган юртдош ларимиз билан мулоқотда 
бўлиб, ишлаб, давлат хизматчиси сифатида кўп 
нарса ўргандим. Бунда мен учун асосий суянч ва 
ғайрат манбаи давлат раҳбарининг ўзи бўлди. 
Ўзбекистон тараққиётининг янги босқичида ёш 
кадр ларни масъулиятли раҳбарлик лавозимла-
рига тайинлаш айнан у кишининг сиёсатлари эди.

– Ёшлар ишлари агентлигининг деяр ли бар-
ча лойиҳалари тез оммалашиб, эътирофга са-
зовор бўлмоқда. Айтинг-чи, бу ғоялар қандай 
пайдо бўлади? Қай тариқа амалга оширила-
ди? Агар кимдир янги ғоя билан агентликка 
келса, унга қанчалик имкон берилади?

– Бугун агентлигимиз жамоаси томонидан 
ёшлар орасида тил ўрганишни оммалаштиришга 
қаратилган “Ibrat farzandlari”, замонавий касблар-
ни сунъий интеллект орқали ўқитишни йўлга 
қўйишга мўлжалланган “Ustoz AI”, интернетда 
ўзбекча контентни кўпайтиришга бел боғлаган 
“WikiStipendiya”, китобхонликни тарғиб қилаётган 
“Mutolaa” ҳамда “Ming kitob” лойиҳалари ва шу 
каби яна ўнлаб ташаббуслар амалда ишламоқда. 
Улар миллионлаб ёшларнинг ҳаётига кириб бор-
моқда, уларнинг таълим олиши ва интеллектуал 
жиҳатдан ривожланишида кўмакчи бўлмоқда.

Бу лойиҳаларнинг яралиши, ғояларнинг пайдо 
бўлишига келадиган бўлсак, авваламбор, Ëшлар 
ишлари агентлигида мамлакатимиз тараққиёти-
нинг муҳим йўналишлари, масалан, “Ўзбекистон 
– 2030” стратегиясидаги эришилиши керак бўл-
ган натижалар ва мақсадлар таҳлил қилинади. 
Ëшлар билан ишлаш, таълим, ижтимоий соҳа-
лар, инсон капиталини ривожлантириш атрофи-
даги турли соҳаларда катта тажрибага эга бўлган, 
истеъдодли, салоҳиятли мутахассислар – хоҳ 
улар ёш бўлсин, хоҳ ёши улуғ бўлсин – агентлиги-
мизда меҳмон бўлишади. Биз улардан маслаҳат-
лар оламиз, фикрлар тўп лаймиз, таҳлил қиламиз, 
жамоамизда ўзаро мунозара қиламиз.

Агентликка ғоялар билан келадиган ҳаммага 
очиқмиз, фақат бизнинг ўз талабларимиз бор, 
албатта: ғоя сифатли лойиҳага айланиб, ҳаёт-
га татбиқ қилиниши ва мамлакатимизда амалга 
оширилаётган кенг кўламли ислоҳотларга мос, 
уларни қўллаб-қувватловчи, етарли самарага эга 
бўлиши зарур. Ўрни келганда таъкидлаш лозим, 
кўплаб янги лойиҳалар учун ғоялар жадидлар 
ҳаёти, ижоди, Ватан тараққиёти йўлидаги фао-
лиятини ўрганиш орқали ҳам вужудга келган. Жа-
моамиз билан “Жадидлар бугун тирик бўлганида 
нима қилган, нима билан шуғулланган бўларди?” 
деб кўп ўйлаймиз. Энциклопедик маълумотларни 
ўзбек тилида интернетда тўплашга оид “Ўзбек-
ча Википедия” лойиҳамиз “Чиғатой гурунги”дан, 
“Ibrat farzandlari” тиллар билимдони бўлган бобо-
миз Исҳоқхон Ибратдан, “Мутолаа” лойиҳаси эса 
Беҳбудийнинг 1908 йилда Самарқандда ташкил 
қилган мутолаахонасидан илҳом олиб амалга 
оширилмоқда.

 – Сиз параллел равишда республика Шах-
мат федерацияси раиси вазифасида ҳам 
фаолият олиб борасиз. Бугун ўзбек шахмат-
чилари халқаро майдонларда оламшумул 
ютуқлар қайд этмоқда. Албатта, бунда сиз ва 
жамоангизнинг хизмати катта. Бироқ бу нати-
жалар то сиз раис этиб тайинлангунгача бўл-

ган изланишу меҳнат самараси, деган гаплар 
ҳам йўқ эмас. Бунга муносабатингиз қандай?

– Шахмат федерацияси раиси этиб та-
йинланганимда олдимга стратегик мақсадлар 
қўйдим. Жамоамиз билан шу мақсадлар томонга 
интилиб боряпмиз. Ўзбекистонликлар шахматчи 
миллат, интеллектуал жиҳатдан илдамлаётган 
халқ сифатида бутун дунёга танилиши, бундай 
имиж нафақат хорижда, балки Ўзбекистонда 
ҳам резонанс бериб, ёшлар ўзига қатъий ишонч 
руҳида, миллатига меҳр билан улғайиши, олдига 
катта мақсадлар қўйиши лозим. Ахир, бу жудаям 
катта нарса. Биз биринчи кунданоқ шунга интил-
дик. Шунинг учун ҳам халқаро ютуқлар кетма-кет 
келяпти. Ўзбекистонда халқаро даражадаги чем-
пионат ва турнирларни ўтказяпмиз.

Албатта, буларнинг ҳаммаси федерация раи-
сининг шарофати билан бўлди, дейиш нотўғри. 
Бу, биринчи нав батда, давлат раҳбарининг қўлло-
ви, эътибори ва ишончи билан реалликка айлан-
моқда. Натижаларда кўп йиллардан бери шахмат 
соҳасига меҳнати сингган инсонлар, ақлий гим-
настиканинг ўнлаб етук мутахассислари, устоз-
ларнинг ҳиссаси кўп. Бу охир-оқибат Ўзбекистон-
да бугун ҳар бир ёш ўз истеъдодини аниқлаб, ўз 
устида ишлаб, катта натижаларга эриша олиши, 
ўз салоҳиятини рўёбга чиқариши учун яратилган 
шароитнинг самарасидир.

– “Мутолаа” бошқа лойиҳаларга қараган-
да омадли ва ёшлар учун манфаатли бўлга-
нини жамоатчилик эътироф этяпти. Бу му-
ваффақиятнинг бирон бир сири борми? Ва 
ижодий иши иловага жойлаштирилган ижод-
корларга қалам ҳақи тўлаш тизимини йўлга 
қўйиш режалаштирилганми?

– Виртуал кутубхона шаклида сифатли аудио 
ва электрон китобларни жамлаган “Mutolaa” мо-
биль иловаси ниҳоятда қисқа вақтда – атиги тўрт 
ой ичида 500 мингдан ошиқ ёшларни қамраб 
олди. Мобиль қурилмасига “Mutolaa”ни ўрнатиб 
олган ярим миллион ёш бугун турли жанр ва мав-
зулардаги 2 мингдан ортиқ китобларни ўқиши ва 
тинглаши мумкин. Ўзбек адабиётининг энг сара 
асарлари, ўзбек тилига таржима қилинган жаҳон 
адабиёти намуналари истеъдодли актёр ва су-
хандонлар томонидан овозлаштирилмоқда. Мо-
биль илова интерфейси қулай бўлиб, у доимий 
равишда такомиллаштирилмоқда. Яқин ойларда 
ушбу платформадан фойдаланувчилар сони бир 
миллионга етиши кутилмоқда.

Бундай самарадорликнинг сири, аввало, жа-
моага яхши мутахассислар жалб қилинганида 
деб ўйлайман. Лойиҳа раҳбари Сирожиддин 
Олимов “Эл-юрт умиди” жамғармасининг гранти 
асосида нуфузли Эдинбург университетида ўқиб 
келган. Ëш адиб Жавлон Жовлиев адабий муҳар-
рир сифатида, болалар ёзувчиси Саъдулло Қуро-
нов ҳам масъул лавозимда “Mutolaa” лойи ҳасини 
юритаётганини айтиб ўтиш лозим.

Албатта, келажакда китоб муаллифларига 
қалам ҳақи тўлаш орқали ижодкорларни рағбат-
лантириш ҳақида бош қотиряпмиз. Мобиль ило-
ва адиб, шоир ва олимлар учун ўз китобларини 
тарғиб қилиш майдонига айланиши – бизнинг 
муҳим мақсадларимиздан бири.

– Бу йил ёшлар куни ўзгача нишонлан-
моқда, газетхон ёшларимизга тилак ва табрик-
ларингиз бўлса, йўллашингиз мумкин.

–  Барчага 30 июнь – Ёшлар куни муборак 
бўлсин! Бу йил мана шу байрам арафасида 
Бутунжаҳон ёшлар фестивали юртимизда кат-
та кўламда ўтказилмоқда, унга дунёнинг турли 
нуқталаридан нуфузли меҳмонлар келмоқда. 
Бу фестиваль – ёшлар учун шахсий ривожла-
ниш, дунёқарашни кенгайтириш имкониятини 
берувчи ажойиб совға бўлади, деб умид қила-
миз. Ундан ташқари, Олимпия терма жамоа-
мизни қўллаб-қувватлашга қаратилган “Men 
o‘zbekistonlikman – qonimda g‘alaba” челленжига 
старт берилмоқда, ўйлайманки, бу лойиҳа чекка 
ҳудудлардаги ёшларгача етиб бориб, янги истеъ-
додларни кашф этишга, халқимизни спортчила-
римизга мухлис бўлиш йўлида бирлаштиришга 
хизмат қилади.

“Jadid” газетаси ўқувчилари, юрт эртаси бўлган 
йигит-қизларга ғайрат-шижоат тилайман. Чунки 
олдингизга қўйган улкан орзу ва мақсадларингиз-
га етишмоқ учун сизга ғайрат ва илм зарур бўла-
ди.

– Сиз ва жамоангизга кўзланган марралар 
сари дадил одимлашда куч-қувват тилаймиз. 
Жадид боболаримиз орзуси бугунги ёшлар 
тимсолида ушалиб, миллат тараққийга юз 
тутишида Сизга ҳам шижоат ва омад доимо 
йўлдош бўлсин!

Дилмурод ДЎСТ суҳбатлашди.

ҚУТЛОВ

“Ж“Жадидлар бугун адидлар бугун 
нима қилган 
бўларди?”бўларди?” 

30 июнь – Ёшлар куни сифатида 
мамлакатимизда кенг миқёсда 
нишонланиши анъанага айланиб 
улгурди. Яна бир журналистик анъана 
ҳам борки, муайян сана ёки айём 
муносабати билан соҳа масъулларини 
суҳбатга тортиб, уларнинг фикр-
мулоҳазаларини жамоатчиликка 
етказиб борамиз. Бугунги меҳмонимиз 
– Ёшлар ишлари агентлиги директори, 
сенатор Алишер САЪДУЛЛАЕВ.

30 ИЮНЬ – ЁШЛАР КУНИ27 ИЮНЬ – МАТБУОТ ВА ОММАВИЙ АХБОРОТ ВОСИТАЛАРИ ХОДИМЛАРИ КУНИ

Ўзбекистон Республикаси Олий Мажлиси 
Қонунчилик палатаси депутати, 

таниқли ёзувчи ва олим 
Хуршид ДЎСТМУҲАММАД билан суҳбат

Маҳорат, Маҳорат, 
жасорат ва жасорат ва 
фидойилик фидойилик 
майдонимайдони

27 июнь – Матбуот ва оммавий ахборот воситала-
ри ходимлари куни арафасида Президент фармони 
билан бир гуруҳ журналистлар давлат мукофотлари 
билан тақдирланди.

Фармонга кўра, ҳамкасбимиз, “Jadid” газетаси ада-
бий муҳаррири Муҳайё Пирнафасова ҳам давлати-
мизнинг нуфузли мукофоти – “Шуҳрат” медалига му-
носиб кўрилганидан беҳад хурсандмиз.

Таҳририятимизнинг жонкуяр муҳаррири, таниқли 
журналист Муҳайё Пирнафасовани ушбу юксак эъти-
роф билан қутлаб, кейинги ижодий фаолиятида ул-
кан муваффақият ёр бўлишини тилаймиз.

ТАҲРИРИЯТ

БОЛАМ, ҚАЛДИРҒОЧЛАР 
КЕЛДИМИ ҚАЙТИБ...

Онам бетоб эди...
Ташқари совуқ,
Февралнинг аёзи изиллар бетин.
Иситма дардига деёлмасдан йўқ,
Шивирлаб сўрарди волидам секин:

– Болам, 
 қалдирғочлар келдими қайтиб...

Менинг жавобимни эшитарди жим,
Кўзларини юмиб, ичдан тортиб оҳ.
Негадир бўшашиб кетарди кўнглим,
Мунгли сўзларини эшитиб ногоҳ:

– Болам, 
 қалдирғочлар келдими қайтиб...

Кунлар ҳам оғриниб ўтдилар бир-бир,
Шифтга тикилгандан кўзлар сарғарди.
Сабрнинг дастидан чидолмай охир,
Мажолсиз овозда сўраб қўярди:

– Болам, 
 қалдирғочлар келдими қайтиб...

Тунларни оралаб ўтади умр,
Шомларга етаклаб боради кундуз.
Билмадим, дилидан нелар ўтгандир,
Борини умидга бахш этган ул сўз:

– Болам, 
 қалдирғочлар келдими қайтиб...

Шунчалар бўлдингми, ҳаёт сен ёвуз,
Ҳайронман, бу фоний дунё ишидан.
Ўнгимни аллалар баъзида маъюс,
Бир овоз келади баъзан тушимдан:

– Болам, 
 қалдирғочлар келдими қайтиб...

Эй ҳамал, бунча ҳам соғинтирмасанг,
Нафасингдан гулу тупроқ уйғонар.
Ҳанузки, ўйларим босади харсанг,
Менинг юрагимда бир савол ёнар:

“Болам, 
 қалдирғочлар келдими қайтиб...”

                       АДОЛАТ

Офтоб, кўринмасанг тунларга байрам,
Юлдузлар сочилиб нозланар ҳатто.
Зулумот соч ёйиб борлиғи яйраб,
Туш кўриб ухлайди тонг отгунча то.

Офтоб, кўринмасанг тилсим бу олам,
Дунёнинг кенглиги кўздан панада.
Қайда йиғлаётир қайғу, ғам, алам,
Қайси бир кимсанинг бурни қонаган...

Офтоб, кўринмасанг йиртиқ-ямоқлар
Борлиги намоён бўлмайди ахир.

Кимдандир қолган у писта-пўчоқлар,
Ўзганинг бўйнига қолмоғи оғир...

Офтоб, кўринмасанг оқ ва қорани
Биридан бирини ажратмоқ азоб.
Беш кунлик дунёда очиб орани
Бир умр бор бўлгин, муқаддас ОФТОБ!

                  * * *
Кетишга чоғландим,
Дилимда оташ,
Кўнгил узмоқликка этолмам журъат.
Нимадир ўзига тортади яккаш,
Билмадим, не эди бу сирли қудрат.

Ота уй.
Онамнинг сўзлари ёниқ,
Меҳру муҳаббатдан тафт улашарди.
Беғубор болалик даргоҳи улуғ,
Хотиру хаёлда шундай яшарди:

“Бунча ҳам шошмасанг, ишинг қочмайди,
Эртага кетсанг ҳам бўларди, болам...”
Ўшанда хўрсиниб жилмайиб қўйди
Мени қўйворгиси келмаган онам...

Айтгандай, ишлар ҳам кетмади қочиб,
Мен унга эрта-кеч юрдим кўмилиб.
Топмадим бироз вақт ташвишдан кечиб,
Ўйласам йиғлагим келар дил тўлиб...

Энди жоним ўртар ҳасратли бир ҳис,
Қайсидир оғриқдан айлайди огоҳ.
Соғинч қучоғида меҳрибон, мунис,
Олисдан йўлимга боқар бир нигоҳ.

Руҳим бу йўлларда не-не ғам ютган,
Умримни ҳоритган ташвиш ва қайғу.
Кўзлари ёшланиб интизор кутган
Эҳтимол, онамдир, онам эди у.

Баҳорим ўрнини тортиб олди куз,
Армонни кўнгилдан даф этолмам ҳеч.
Ўнгимда келмайман унга юзма-юз,
Энди тушларимга кирар у ҳар кеч...

Олисдан йўлимга боқар бир нигоҳ...
                      

* * *    
“Жўра, тут пишиғига етсайдик кошки...”

Дўстим Облобердини хотирлаб

Совуқнинг зуғуми бунчалар қаттол,
Сандалнинг тафтидан топмайсан ором.
Танамда қувват кам, кундан-кун беҳол,
Уйқумда тинчим йўқ, тун ҳам беором...
Кўзимда қалқиган соғинчли ёшки,
Жўра, тут пишиғига етсайдик кошки...

Увиллаб эшикка шамол урар бош,
Туйнукдан изиллаб қўяр изғирин.
Сабрдан йўғрилган метиндай бардош,
Юракка бахш этган совутмай қўрин...
Билмадим, балки бу бир ширин тушки,
Жўра, тут пишиғига етсайдик кошки...

Биласан, болалик кечди далада,
Бир умр суягим меҳнатда қотди.
Ёстиққа бош қўйган бемор паллада,
Бир умид дилимда мени уйғотди...
Ўйласам, бу манзил орзумнинг кўшки,
Жўра, тут пишиғига етсайдик кошки...

Фурсатлар ҳол сўрмай борадир ўтиб,
Ўй сурсам ўйимнинг кўринмас сўнги.
Армону оҳларни ичимга ютиб,
Ҳар куни соғиниб кутаман тонгни.
Бу олис болалик оташин ишқи,
Жўра, тут пишиғига етсайдик кошки...

БИСОТИМ, БОРЛИҒИМ –
ЭЙ, ЖОНИМ ВАТАН!

Тупроқ,
Кипригингга ғуборлар қўниб,
Шўхлик қилиб юрар ҳамон саболар.
Сенинг қучоғингда туғилиб, униб,
Эртакка айланди момо, боболар.

Муқаддас руҳият,
Ҳар гардинг – китоб,
Варақ-варақ қўлда ўпиб ўқирлар.
Пойида ким сени топтаса шу тоб,
Билгинки,
Бу фақат нонкўр, сўқирлар!

Тупроқ,
Онажоним,
Отамсан, боқсам,
Дарахту тоғ бўлиб адл тургандек.
Ҳидларинг маст этган айни субҳидам
Булбулдай боғларда сайраб юргандек.

Бурро забонимнинг тафти сўнмагай,
Бу ҳаёт офтоби токи бор экан.
Сенинг дийдорингга умр тўймагай,
Бисотим, борлиғим –
Эй, жоним Ватан!

Íàôàñèíãäàí ãóëó òóïðî³ óé²îíàð

Ўткир РАҲМАТ

Ўзбекистон Ёзувчилар 
уюшмасида “Дўстлик” 
ордени соҳиби, Тожикистонда 
хизмат кўрсатган журналист, 
зуллисонайн шоир ва таржимон 
Ўлмас Жамол таваллудининг 90 
йиллиги муносабати билан чоп 
этилган “Ўзим дунё аро дунё” 
китоби тақдимоти бўлиб ўтди.

Тадбирда Ёзувчилар уюшма-
си раиси Сирожиддин Саййид, 
респуб лика тожик миллий ма-
даний маркази раиси Гуландон 
Субҳонова ва бошқалар Ўлмас 
Жамол ҳаёти ва ижоди, таржимон-
лик маҳорати ҳамда ундан қолган 
бой бадиий мероснинг бугунги ёш 
авлод тарбиясида тутган ўрни ва 
аҳамияти ҳақида сўз юритишди. 
Ўлмас Жамол Тожикистондаги ўз-

бек адабиётининг кўзга кўринган, 
сермаҳсул вакили эди. “Сурур”, 
“Масрур”, “Манзур” ва “Маъмур”дан 
иборат тўрт девон шоирнинг энг 
сара ғазалларини ўз ичига олган. 

У шеърлар ёзиш билан бирга, жур-
налистика соҳасида ҳам баракали 
ижод қилди. Узоқ йиллар Душанбе-
да ўзбек тилида нашр қилинадиган 
“Халқ овози” газетасида меҳнат 
қилди. Вафотидан кейин Хатлон 
вилоятининг маъмурий маркази – 
Бохтар шаҳри кўчаларидан бирига 
шоир номи берилди.

 – Ўлмас Жамол бутун фаолияти 
давомида ўзбек ва тожик халқла-
рининг азалий дўстлигини баралла 
куйлади, – деди Гуландон Субҳоно-
ва. –  Шоир ижодини ўзбек ва то-
жик халқлари ўртасидаги маънавий 
кўп рик, дейиш мумкин. У икки тилда 
баравар ижод қилди, асарларида 
қардошларни бирдамлик, дўстлик, 
аҳилликка чорлади.

Зулайҳо АҲМАДЖОНОВА

ЯНГИ НАШРЛАР

“НУР БОРКИ, СОЯ БОР” – “НУР БОРКИ, СОЯ БОР” – 
ХИТОЙ ТИЛИДАХИТОЙ ТИЛИДА

ДЎСТЛИК КУЙЧИСИДЎСТЛИК КУЙЧИСИ

Яқинда Ўзбекистон халқ ёзувчиси Ўткир Ҳоши-
мовнинг “Дунёнинг ишлари” китоби АҚШда севиб 
ўқилаётганидан хабар топиб, беҳад қувонган эдик.

Пекинда бўлиб ўтган 30-Халқаро китоб кўргазмаси 
доирасида юртдошимиз Дилдора Исмоилова томо-
нидан севимли адибимизнинг хитой тилига таржима 
қилинган “Нур борки, соя бор” китоби тақдимоти ўт-
казилди.

Тадбирда ушбу мамлакатдаги элчихонамиз, Хитой 
давлат матбуот муассасалари, нашриёт ва босмахо-
на вакиллари, адабиётшунос олимлар иштирок этди. 
Сўзга чиққан “Дузҳе” ноширлик уйи президенти Ван 
Сянмен, нашр муҳаррири Ма Лина ва бошқалар икки 
халқ ўртасидаги маданий алоқаларни мустаҳкам-
лашда бадиий адабиётлар таржимаси муҳим аҳами-
ят касб этишини айтиб ўтишди. 

Таржимон бошқа дурдона асарларимизни ҳам хи-
той тилига ўгириш ва элчихона ёрдамида нашр этти-
ришни режалаштирган.

Журналнинг илк саҳифаларидаёқ Абдулҳамид Сулаймон 
ўғли Чўлпоннинг “Гўзал Туркистон” шеърини ўқишингиз мум-
кин. Туркиялик сиёсатчи Осман Местеннинг шу йил май ойида 
Туркия Буюк миллат мажлисида сўзлаган нутқи “Ўзбекистон 
буюк Туркистоннинг қалбидир” сарлавҳаси остида берилган. 
Осман Местен ўз нутқида юртимизни: “Ўзбекистон бугунги 
кунда фақат Марказий Осиёнинг эмас, балки бутун дунёнинг 
порлоқ юлдузига айланган”, дея эътироф этади. “Халқаро 
ҳаёт” рукнидан Ўзбекистоннинг Хитойдаги элчиси Фарҳод Ар-
зиевнинг “Ўзбекистон – Хитой: ўзаро дўстлик, ишонч ва тенг 
манфаатли ҳамкорлик” номли таҳлилий мақоласи ўрин олган. 
Унда икки давлатнинг ижтимоий-иқтисодий, маданий алоқа-
лари ҳақида сўз боради. Ҳозирда Москва шаҳрида истиқомат 
қилувчи, узоқ йиллар юртимизда турли идора, вазирликларда 
фаолият кўрсатган Анна Гончарованинг дил сўзлари “Шавкат 
Мирзиёев – ўзбек халқининг фидойи фарзанди!” сарлавҳаси 
билан нашр қилинган. Яқинда Ўзбекистонга келиб кетган му-
аллиф юртимизда бўлаётган ўзгаришлар, ислоҳотлар, бунёд-
корликдан ҳайратга тушганини баён қилади.

Самарқанд вилояти ҳокими Эркинжон Турдимовнинг “Яна 
“Ер юзининг сайқали”га айланаётган Самарқанд” номли мақо-
ласида ушбу қадим шаҳарнинг тарихий мақоми ҳақида тўх-
талиб, Самарқанд Алп Эр Тўнга давридаёқ жаҳоннинг муҳим 
кентларидан бирига айлангани, нафақат савдо-сотиқ, балки 
илму ирфон бешиги бўлгани, турли даврларда амалга оши-
рилган бунёдкорликларга бутун дунё ҳавас қилгани айтилади.

Шунингдек, журнал саҳифаларида Шайх Муҳаммад Содиқ 
Муҳаммад Юсуф жомеъ масжиди имом-хатиби, Шайх ҳазратла-
рининг ўғли Исмоил Муҳаммад Содиқ билан отасининг ибратли 
ҳаёт йўли, шахсияти ҳақидаги суҳбат ўрин олган. 

Туркистоннинг ёвқур фарзанди Шермуҳаммадбек қўрбо-
шининг набираси Османбек “Ўзбекистон бизнинг юрагимизда” 
номли мақоласида бобосини: “Бизга Ватан ва миллат ишқини 
мерос қолдирди”, дея ёдга олади. “Ватандош минбари” рукни-

да Туркистон – Америка уюшмаси президенти Абдулла Хўжа-
нинг “Ватан, то танда жоним бор, сенингдирман” сарлавҳали 
кўнгил кечинмалари ўқувчини таъсирлантиради.

Юртимизда сўнгги йилларда амалга оширилаётган 
ишлар, истиқболли режалар ҳақида иқтисодиёт фанлари 
доктори Нурислом Тўхлиевнинг “Минтақа мамлакатлари 
иқтисодий ҳамкорлиги: зарурат, имконият ва натижалар”, 
Ғайрат Шералиевнинг “Ўтмиш ва келажак чорраҳаси”, иқтисо-
диёт фанлари доктори Акрам Ҳошимовнинг “Ўзбекистоннинг 
2030 йилгача “яшил тараққиёт”га эришиш стратегияси қан-
дай?”, тарих фанлари доктори Алишер Сабировнинг “Марка-
зий Осиё: тарихий-маданий бирликни англашдан минтақавий 
интеграция сари” мақолаларини ўқишингиз мумкин. 

Ушбу нашрда тарихий мавзуларга ҳам мурожаат қилинган 
бўлиб, унда  “Ўзбек” этноними: миллатимиз номи қандай пай-
до бўлган?”, “Абдуллахон – Туроннинг сўнгги буюк ҳукмдори”, 
“Миллат: биз уни қандай тушунамиз ёки тушунмоғимиз керак?” 
каби мақолалар ўқишлилиги билан ажралиб туради. 

Шунингдек, журнал саҳифаларида Умберто Эконинг “Жойс 
поэтикалари” китоби ҳақида, “Улисс” романи таҳлилига бағиш-
ланган бобидан парча, Тимоти Ж.Уинтернинг “Мутаассиблик 
қашшоқлиги” мақоласи таржималари билан ҳам танишишин-
гиз мумкин. “Айтматовни севишади, ўқишади, эслашади” ном-
ли суҳбат, “Ориентализм”: Шарқ ва Ғарб масаласига янгича 
қараш” мақолалари ҳам ўқувчини фикрлашга, мушоҳада юри-
тишга ундайди.

Журналнинг дид билан саҳифаланиши, ўзига хос дизайн, 
муқовада берилган “Тошкентда тонг. Қалдирғочлар рақси”, 
“Жавзо” номли фотосуратлар ҳам ўқувчининг эстетик тафакку-
рига таъсир этиши, мутолаага рағбатини ошириши шубҳасиз.  

М.ИБРОҲИМОВА
Абдуманнон МУҲАММАД олган сурат.

“ВАТАН” “ВАТАН” 
САҲИФАЛАРИДА...САҲИФАЛАРИДА...

Яқиндагина муштарийларимизга “Ватан” деб номланган янги 
журналнинг нишона сони чоп этилгани ҳақида хабар берган эдик. 
Мана, журналнинг иккинчи сони ҳам қўлимизда турибди. Мазкур 
нашрдан ҳам миллий ўзлик, она юртга муҳаббат тараннум этилган, 
миллатимиз ўтмиши ва бугуни, сўнгги йилларда юртимизда юз 
бераётган ислоҳотлар, бугуннинг долзарб масалалари, амалга 
оширилиши белгилаб олинган, келгуси режалар ёритилган мақолалар, 
шунингдек, илмий-адабий асарлардан парчалар, шеърлар ўрин олган. 



2024-yil 28-iyun
№ 27(27) 5TAMADDUN

Алишер Навоий ҳаётининг энг катта қис-
мини башариятни мақсуд манзилига ет-
казувчи ўзига хос маънавий кўприк қуриш-
га сарфлагани унинг бетакрор асарларида 
асрлар оша ўзини намоён этиб келмоқда.

Ҳазрат Навоийнинг ушбу маънавий кўпри-
ги бутун инсониятни руҳан бир-бирига яқин-
лаштиришга хизмат қилади. Шу жиҳатдан 
олиб қараганда, Алишер Навоий меросини 
бутун бошли дорулфунунга қиёслаш мумкин. 
Бу дорулфунундан сабоқ олган киши бир қа-
тор соҳалар бўйича кенг маълумотга эга бў-
лиши билан бирга, мазкур даргоҳда адаби-
ётдан тарихга қадар, илоҳиётдан инсониятга 
қадар, ишқу муҳаббатдан меҳру оқибатга қа-
дар, меъморликдан ватанпарварликка қадар, 

санъатдан севгига қадар барча фанларни 
касб этиши муқаррар. Чунки Навоий серқирра 
инсон, унинг тафаккур доирасини эса маъри-
фат, шариат, тариқат ва ҳақиқат каби тушун-
чалар ташкил этади. Ушбу тўрт унсур унинг 
ижодиётида деярли бир ўлчамда ўз аксини 
топган. Шу боис Навоий жаҳоншумул ўзбек/
туркий мутафаккир сифатида тан олинган. 

Навоийшуносларнинг эътирофича, унинг 
тили ва сўзлари ўзбекларники, аммо тафак-
кури ва тушунчалари бутун оламникидир. 
Навоий ўзининг бетакрор ижодиёти билан 
маънавият оламида мустаҳкам руҳий кўприк 
ўрнатиш билан бирга, моддий-амалий кўприк-
лар қуришга ҳам муваффақ бўлдики, у қол-
дирган мерос ҳамон хизмат қилиб келмоқда. 
Шоирнинг бунёдкорлик ишларида кўприклар 
Навоий фаолиятининг бир қисми, холос. У 
қурдирган иншоотлар кўп. Ҳазрат Навоийнинг 
Хуросондаги бунёдкорлик фаолияти Афғо-
нис тон навоийшунослигининг ўзига хос қирра-
си бўла олади. 

Тарихчи олим Воҳиди Жузжоний ўзининг 
“Алишер Навоий Фоний” номли асарида ёзи-

шича, “Алишер Навоий 1441 йил Ҳиротдаги 
“Тулки кўприк” яқинидаги “Давлатхона” боғи-
да дунёга келган. Ўша кезларда “Давлатхона” 
катта боғ ва ҳашаматли сарой бўлган. Маз-
кур боғда Султон Ҳусайн Бойқаронинг отаси 
Амир Ғиёсиддин Мансур яшаган. Султон Ҳу-
сайн ҳам ана шу боғда дунёга келган. Бугунга 
келиб ушбу боғ бутунлай экинзорга айланиб 
кетган бўлса-да, ҳозир ҳам у ерлар “Давлатхо-
на” номи билан аталиб келинади. “Пули тулки” 
(“Тулки кўприк”) Навоий замонидан бугунга қа-
дар ўз ўрнида мустаҳкам туриб хизмат қилиб 
келмоқда”.

Алишер Навоий асарларида кўприк сўзини 
ҳақиқий ва мажозий маъноларда ишлатга-
нининг гувоҳи бўламиз. Масалан, “Қуёшнинг 
шарқдан ғарбга мўътадил ҳаракати, булутдан 
ботқоқлик юзига (нурдан) кўприк солинмагун-
ча кўзга ташланмайди”. Яна бир мисол: “Ҳар 
қачон Гозургоҳга Шайх ул-ислом зиёратиға 
борса эрмиш, кўприкдин ўткач кафшин чиқа-
рурки...”. Биринчи мисолда Навоий кўприк 
сўзини мажозий маънода – нурдан ясалган 
кўприк маъносида ишлатган бўлса, иккинчи 
мисолда сув устига қурилган ҳақиқий кўприк-
ни назарда тутган. 

Маълумким, Навоийнинг йирик давлат 
арбоби, Хуросон мулкининг нуфузли амири 
сифатида амалга оширган хайрли ишлари 
бугунга қадар инсоният учун хизмат қилиб 
келмоқда. Ул зот қурдирган хайрия бинолар-
дан қадим Хуросон, ҳозирги Афғонистон ва 
Эрон ҳудудида ҳозиргача сақланиб қолган ин-
шоотларни, Ғиёсуддин Хондамир, Давлатшоҳ 
Самарқандий, Зайнуддин Восифий, Фахрий 
Ҳиравий, Сом Мирзо каби муаллифлар асар-
ларида ҳам учратиш мумкин. Улар бундай 
хайрия бинолар сони 370 дан ортиқлигини 
қайд қилишади. Сом Мирзо ўз асарларида 
Навоий қурдирган кўприклар сони 15 та деса, 
Ғиёсуддин Хондамир уларни 27 та деб тилга 

олади. Сарипул вилоя-
тидаги “Жузжонон кўп-
риги” халқ оғзаки ижо-
дида “Навоий кўприги” 
номи билан машҳур бў-
либ, катта тарихий аҳа-
миятга молик иншоот 
ҳисобланади. Жузжонон 
Хуросоннинг қадимий 
ша ҳарларидан ҳисоб-
ланиб, буюк саркарда 
Абумуслим Хуросоний 
шу ерда дунёга келган. 
Қадимги Жузжонон, ке-
йин чалик Анбор ё Анбир 
номи билан аталган. Ху-

росон дарёси ушбу ҳудудни шарқий ва ғарбий 
қисмларга бўлиб қўйган. 

Султон Ҳусайн Бойқаро ҳокимияти даври-
да Анборнинг шарқий ва ғарбий қисмларини 
бир-бирига боғлаш мақсадида катта кўприк 
қуришга қарор қилинган. Мазкур кўприк Сул-
тон Ҳусайннинг буйруғига биноан Алишер На-
воий ташаббуси ва бевосита унинг иштироки 
асосида пишиқ ғиштдан бунёд этилган. Халқ 
орасида ушбу кўприкни қуришда Навоийнинг 
ўзи қатнашган деган гап бор. Шу боис халқ 
ушбу кўприкни “Навоий кўприги” деб атайди. 
Адабиётшунос олим Муҳаммад Олим Лабиб-
нинг “Алишер Навоийнинг Хуросонда қолдир-
ган излари…” мақоласида қайд қилинишича, 
мазкур кўприк шундан кейин Анбор шаҳри, 
Сарпул (форсчада – кўприк боши маъноси-
да) номи билан атала бошлаган. Ушбу кўприк 
ҳақида фольклор маълумотлари ҳам мавжуд. 
Унга кўра, аҳоли ушбу кўприкнинг 500 йил ол-
дин қурилганини тасаввур қилиб, унинг атро-
фидаги чинор дарахтларни Мавлоно Жомийга 
нисбат берганлар, яъни бу чинорларни Жо-
мий эккан деб ҳисоблашади. Лекин машҳур 

тарихчи Ғиёсуддин Хондамирнинг Алишер 
Навоий шарҳи ҳоли, илмий-адабий ва бунёд-
корлик асарлари ҳақида ёзган “Макоримул 
ахлоқ” (“Яхши хулқлар”) китобининг Британия 
музейида сақланаётган қўлёзмаси кўрилган-
да ушбу кўприк “Пули Жузжонон” (Жузжонон 
кўприги) бўлиб, Мир Алишер Навоийнинг хай-
рия иншоотлари жумласидан эканлиги маъ-
лум бўлди.

Амир Алишер Навоий асарларида Хуро-
сон мулкининг турли ҳудудларида бино эт-
ган кўприклари рўйхати қуйидагича: Сепулак 
кўприги, Тулки кўприги, Соқсалмон кўприги, 
Чилдухтарон кўприги, Тарноб кўприги, Қалан-
дарон кўприги, Қозбонон кўприги, Пойи хожа 
кўприги, Хайробод кўприги ва тўғони, Жузжо-
нон кўприги, Нигор кўприги, Қўшанж кўприги, 
Тир кўприги, Наҳри араб кўприги, Чахчарон 
кўприги, Туруқ кўприги ва тўғони.

“Макоримул ахлоқ”да қайд этилишича, 
Жузжонон кўприги Сарпул туманидаги “Оби 
сафед” (Оқ сув) дарёси устига қурилган бў-
либ, ҳозиргача сақланиб қолган. Енгил ва оғир 
транспорт воситалари ҳеч бир қийинчиликсиз 
унинг устидан ўта олади.

Темурийлар маданияти давридан бугунги 
давримизгача етиб келган  бу тарихий “Наво-
ий кўприги” шаҳарнинг икки томонини бир-би-
рига боғлаб турувчи восита сифатида хизмат 
қилмоқда. Манбаларда таъкидланишича, 
ушбу кўп рик қурилишида ганж шираси, оҳак 
ва сомон кули бирга қорилиб, узоқ муддат 
пишитилиб, сўнг катталиги 24х24, қалинлиги 
5 сантиметр бўлган квадрат шаклида ғишт 
ясаб тоблашган. Бундай усулда қурилган кўп-
риклар сув зарби, юк босими ва зилзилага 
чидамли бўлган. Ҳозирда мазкур кўприк ши-
молий Афғонистон (қадимги Жанубий Тур-
кистон)нинг Сарпул вилоятида жойлашган. 
Навоий кўприк лари беш асрдан ошибдики, 
халққа хизмат қилиб келмоқда.

Ўзбек адабиётининг буюк намояндаси 
оташнафас шоир, нозиктаъб носир, моҳир 
таржимон Абдулҳамид Сулаймон ўғли Чўл-
пон асарларини ўқимаган китобхон бугун 
юртимизда кам топилса керак. Ҳақиқат эги-
лади, букилади, аммо синмайди, деганла-
ридек, бир қатор ўзбек зиёлилари – шоир 
ва ёзувчилар, олим ва маърифатпарварлар 
ўтган асрнинг ўттизинчи йиллари охири ва 
эллигинчи йиллар бошида қамоққа ташлан-
ди. Уларнинг кўпи, хусусан, ўттиз еттинчи 
йил қатағонига учраганларнинг аксарияти 
қатл этилди, Сибирга сургун қилинди. Улар 
миллатимиз эрки, озодлиги, юртимиз кела-
жаги учун қайғурган, муқаддас она замини-
миз ёт унсурлар оёғи остида топталишига 
қарши курашган фидойи инсонлар, милла-
тимизнинг ўзлигини, бой қадимий маъна-
вий ва моддий меросини асраб-авайлашга 
интилган, айни вақтда халқимизни, хусусан, 
ёш авлодни янгиликка, илм-маърифатга 
даъват этган, бу илғор ғояни одамларимиз 
онгу шуурига сингдириш учун турли усул-
лар ўйлаб топган, янгича мактаблар, театр-
лар очган жадид боболаримиз эди. Улар 
жисмонан йўқ қилинди, асарлари тақиқлан-
ди, ҳатто ушбу асарларни ўқиган, уйида 
сақлаган одамлар ҳам ҳибсга олинди. 

Беназир шоир Чўлпонни ҳам ана шу қаттол 
замон ўз домига тортди. У қирқ ёшида (1938 
йил) қатл этилди. Асарларини нашр этиш у 
ёқда турсин, борларини ўқиш ҳам ман этилди.

Истиқлол туфайли кўплаб маърифатпар-
вар боболаримиз қатори Чўлпон асарлари ҳам 
нашр этила бошланди. 1991 йил 25 сентябр-
да Чўлпонга мустақил Ўзбекистон Республи-
касининг Навоий номидаги Давлат мукофоти 
берилди. Миллий озодлик учун кураш йўлида 
кўрсатган матонати, жасорати ва буюк хизмат-
лари ҳамда ўзбек адабиёти ва маданияти ри-
вожига қўшган улкан ҳиссаси учун 1999 йилда 
у “Мустақиллик” ордени билан тақдирланди. 
Шеърий ва насрий асарлари қайта-қайта нашр 
этилмоқда, шеърлари, ғазаллари хонандала-
римиз томонидан куйланмоқда.

Қаландардек юриб дунёни кездим, 
топмайин ёрни,

Яна кулбамга қайғулар, 
аламлар бирла қайтдим-ку.

Муҳаббат осмонида гўзал 
Чўлпон эдим, дўстлар,

Қуёшнинг нурига тоқат 
қилолмай ерга ботдим-ку.

Ушбу мисралар билан айтилувчи ашулани 
бир неча хонанда, хусусан, Ўзбекистон халқ 
артисти Маъмуржон Тўхтасинов ижросида 
тинг лаганмиз. Лекин ушбу хотира-мақолада 
мазкур ғазалнинг бошқа хонанда талқини ҳақи-
да, шу аснода ўша буюк санъаткор ижоди хусу-
сида мухтасар фикр юритишни лозим топдик.

* * *
Шундай истеъдодли ижодкорлар бўладики, 

ҳаётлигидаёқ мумтоз санъаткор даражасига эри-
шади, ўз санъати билан бир эмас, бир неча ав-
лодни тарбиялайди. Уларнинг номи ва асарлари 
асрлар давомида халқ хотирасида яшайди.

Элимизнинг буюк санъаткорларидан бўлган 
Ҳалима Носирова ана шундай беназир санъат 
усталари тоифасидан эди. У ўтган асрнинг ўт-
тизинчи йилларидаёқ халқ қалбига кириб бор-
ган, 24 ёшида (1937 йилда) “Ўзбекистон халқ 
артисти” фахрий унвони билан тақдирланган.

Бундай санъаткорлар ҳақида гап кетганда, 
уларнинг номи ёнида ҳар хил эпитетлар, ун-
вонлару таърифларга эҳтиёж қолмайди. Зеро, 
уларнинг номиёқ ҳамма нарсани айтиб туради. 
Шу маънода, Ҳалима Носирова номи бугунги 
кунда ҳам мамлакатимиз санъат шинаванда-
лари учун ғоят эъзозли ва қадрлидир.

Ҳалима опа куйлаган ўнлаб қўшиқлар, турли 
спектаклларда ижро этган роллар ҳамон санъ-
ат мухлислари ёдида. Унинг қўшиқларини бу-
гун ҳам қайта-қайта эшитамиз. Ҳалима Носи-
рова куйлаган “Ушшоқ”, “Самарқанд ушшоғи”, 
“ Чапандози наво”, “Чоргоҳ”, “Сегоҳ”, “Сайёра”, 
“Эй, ёр, хуш келибсиз”, “Чаман ичра”, “Мен ўз-
бек қизиман” каби қўшиқлар миллий қўшиқчи-
лик санъатимизнинг олтин хазинасидан жой 
олган. “Майсаранинг иши”, “Гулсара”, “Тоҳир 
ва Зуҳра”, “Зайнаб ва Омон” каби ўзбек опе-
раларида Ҳалима опа ижро этган бош партия-
лар санъат мухлислари ёдида. Миллий опера 
санъатимизнинг кўплаб ёш ижодкорлари Ҳа-
лима Носирова маҳоратини ўрганади, бу улуғ 
санъаткор ижодини ўзлари учун бир мактаб 
сифатида қабул қилади.

Буюк инсонларнинг аксарияти ҳаётда ғоят 
камтар ва оддий бўлади. “Ўзбекистон адабиёти 
ва санъати” газетаси таҳририятида ишлаган 
йилларимда Ҳалима опа билан бир неча мар-
та мулоқот қилганмиз. Дастлабки суҳбатда мен 
опанинг ниҳоятда қадар камтар ва соддалиги-
дан ҳайратга тушганман. Наҳотки мен саҳнада 
кўрган, ашулаларини ҳаяжон билан тингла-
ган афсонавий санъаткор рўпарамда ўтирган 
мана шу опа бўлса, деб ажабланганман. Чунки 
ўзини юқори тутиш, мен фалон санъаткорман, 
деб ғурурланиш, кибр-ҳаво, бошқаларга мен-
симай қараш каби одатлар опага мутлақо бе-
гона эди. Бир сафар узун ўрилган сочини ёш 

қизлардек ўйнаб ўтиргани ҳамон кўз ўнгимда. 
Бундай суҳбатларда опа санъат, адабиёт, ҳаёт 
ҳақида тўлиб-тошиб сўзларди, устозлари ҳақи-
да тўлқинланиб гапирарди. Айни вақтда, кўзга 
ташланган ёш хонандалар, актрисалар тўғри-
сида ҳаяжон билан сўзлаб, бундай истеъдодли 
ёшларни қўллаб-қувватлаш, уларга ҳар томон-
лама ёрдам бериш керак, деб таъкидларди.

Камина Ҳалима опа билан ижодий сафар-
ларда бирга бўлганман. 1979 йили Озарбай-

жонда ўтган Ўзбекистон адабиёти ва санъати 
декадаси шулардан бири.

Бир воқеа кечагидек эсимда. Озарбайжон-
нинг Евлах туманида Мингечаур сув омбори 
бор. Сув омбори дейилса-да, аслида жуда кат-
та кўл экан. Унда кемалар, катерлар сузади. 
Мезбонлар ўзбекистонлик меҳмонлар ҳурма-
ти учун ана шу сув омборида катерда саёҳат 
ташкил этишди. Саёҳат ниҳоятда завқли, қи-
зиқарли ва ҳаяжонли кечди. Шу туфайли бўл-
са керак, бир маҳал Ҳалима Носирова қўшиқ 
бошлаб юборди:

Муҳаббатнинг саройи кенг экан, 
йўлни йўқотдим-ку,

Асрлик тош янглиғ бу 
хатарлик йўлда қотдим-ку.

Хонанданинг сеҳрли овози ҳаммани ром 
этди, ўзаро гурунглар, шовқин-суронлар тинди. 
Катернинг овози эшитиларди, холос. Қўшиқ то-
бора авжига чиқарди. Мусиқа йўқ, аммо ашула, 
яъни Ҳалима опанинг жарангдор овози атроф-
га кенг ёйилар, у бутун вужуди билан бери-
либ куйларди. Ғазал ҳам гўё ушбу сафар учун 
ёзилгандай эди: 

Карашма денгизин кўрдим, 
на нозли тўлқини бордир, 

Ҳалокат бўлғусин билмай 
қулочни катта отдим-ку.

Овоз сеҳри, ғазал сўзлари бир-бирини тўл-
дириб борар, шу туфайли биров миқ этмасди. 
Ҳалима опа ички бир энтикиш билан берилиб 
куйларди. У кўзларини юмиб олган, хаёлан 
қайлардадир кезарди назаримда. Балки, Боку 
театр техникумида ўқиган йилларини эсла-
ётгандир, ўзини ўша йилларда юргандай та-
саввур қилаётгандир. Бошқалар ҳам қаерда 
эканини унутганди гўё.

Ажаб дунё экан бу ишқ дунёси, аё дўстлар,
Бу дунё деб у дунёни 

баҳосиз пулга сотдим-ку.

Унинг гулзорида булбул 
ўқиб қон айлади бағрим,

Кўзимдан ёшни жо айлаб 
аламлар ичра ботдим-ку.

Қаландардек юриб дунёни кездим, 
топмайин ёрни,

Яна кулбамга қайғулар, 
аламлар бир-ла қайтдим-ку.

Қўшиқ тугади. Ҳамма жим. Назаримда, қў-
шиқ ва унинг сўзлари сеҳридан ҳеч ким чиқиб 
кетолмасди.

Мен Ҳалима опанинг кўплаб қўшиқларини 
эшитган, унча-мунчасининг сўзларини билар 
эдим. Бу ашулани эслолмадим. Аммо ғазал 
сўзлари танишдай туюларди. Қаердадир ўқи-
ган эдим. Чўлпоннинг услубига ўхшайди. Нега 
унда ғазал сўнгида шоирнинг номи келтирил-
мади? Шоирнинг 1926 йилда араб алифбо-
сида босилган “Тонг сирлари” деган юпқагина 
китобида ўқимаган эдимми бу ғазални?! (Шу 
китобни ўқиш учун араб алифбосини ўрганган 
эдим). Шунга ўхшайди... Опадан сўрашга ис-
тиҳола қилиб, профессор Лазиз Қаюмовга шу 
ҳақда гап очдим. Лазиз ака бу ашула Чўлпон 
ғазали билан куйланганини айтди. Демак, фа-
разим, ўйлаганим тўғри экан. Лазиз аканинг 
айтишича, Ҳалима опанинг билим доираси 
кенг, юрагида Ватанга, миллатга меҳр-муҳаб-
бати ниҳоятда баланд экан. Чўлпон, Усмон Но-
сир сингари буюк шоирларимиз ижодини яхши 
билар, тор доираларда уларнинг ижодидан на-
муналар ижро этар экан. Очиқ айтишга, таби-
ийки, замон йўл бермаган.

Орадан йиллар ўтиб Чўлпон асарлари нашр 
қилингач, мен ушбу ғазални топиб ўқидим. Эъти-
борлиси шундаки, у 1920 йили Бокуда ёзилган 
экан. Боз устига Ҳалима Носирова Боку театр 
техникумида таҳсил олган. Балки, Бокуда ўқиб 
юрган кезларида ҳам бу ғазални ашула қилиб 
айтиб юргандир опа. Ўша дамларни ёдга олган 
бўлса, не ажаб. Ҳалима опа шу ашулани бекор-
га, тасодифан куйламаган. Ғазалнинг охирги икки 
сатрини онгли равишда тушириб қолдирган:

Муҳаббат осмонида гўзал 
Чўлпон эдим, дўстлар, 

Қуёшнинг нурига тоқат 
қилолмай ерга ботдим-ку.

Агар ушбу сатрлар айтилганда бу ғазал Чўл-
пон қаламига мансублиги аён бўлиб қоларди. 
Ҳалима опа чуқур мулоҳазали, сезгир ва ҳуш-
ёр санъаткор эди-да...

Ўтган асрнинг етмишинчи йилларида Чўл-
пон асарларини ўқиган одамлар жуда кам эди. 
Чўлпоннинг машинкада кўчирилган бир туркум 
шеърларини тенгдошларим қатори мен ҳам 
ўқиган эдим. “Кеча ва кундуз” романининг ма-
шинкада кўчирилган нусхасини навбатма-нав-
бат ўқигандик. Муҳлат икки кун. Мен ҳам икки 
кунга олиб, кеча-кундуз ўқиб қайтариб берга-
ним ёдимда.

Ҳалима Носирова серқирра санъаткор эди. 
У фаолиятини 1927 йилда актриса сифатида 
бошлаган. Ўзбек давлат намуна сайёр труппа-
сида “Ревизор” спектаклида Мария Антонов-
на, “Маликаи Турандот”да Малика роллари-
ни ижро этган. Актриса кейинчалик бир қатор 
мусиқали драмалардаги бош ролларда чиқиб, 
ҳам актриса, ҳам хонанда сифатида маҳора-
тини намоён этган. Бу унинг опера санъатига 
кириб келишига йўл очади. Е.Брусиловский-
нинг “Эр Тарғин” операсидаги Оқжунис обра-
зи Ҳалима Носированинг опера санъатида 
куйлаган биринчи партияси эди. Илк ўзбек 
опералари ҳисобланган “Бўрон”да (Г.Василен-
ко ва М.Ашрафий асари) Норгул, “Лайли ва 
Мажнун”да (Т.Содиқов ва Р.Глиэр асари) Лай-
ли партияларида ҳам чиқади. Шундан кейин 
қатор жаҳон классик ва ўзбек миллий опера-
ларида бош партияларни ижро этади. Улар 
орасида С.Юдаковнинг Ҳамза асари асосида 
ёзган “Майсаранинг иши” операсидаги Май-
сара партияси алоҳида ажралиб туради. Бу 
ролни юксак даражада ижро этиб, ўзбек опера 
санъатида илк ҳажвий образни яратди. Май-
сарага хос хатти-ҳаракатлар, уддабуронлик, 
топқирлик, комик саъй-ҳаракатларни Ҳалима 
Носирова юксак даражада талқин қилгани му-
тахассислар томонидан эътироф этилган. Хо-
нанда санъатидан наинки юртимиз аҳолиси, 
Осиё, Европа, Америка қитъаларининг кўплаб 
мамлакатлари санъат мухлислари ҳам баҳра-
манд бўлган.

Ҳалима Носированинг ўзбек театр, қўшиқчи-
лик, айниқса, опера санъати ривожига қўшган 
улкан хизматлари юксак баҳоланган, ўз дав-
рининг энг олий унвон ва мукофотлари билан 
тақдирланган. 2000 йилда эса у киши мустақил 
Ўзбекистоннинг “Буюк хизматлари учун” орде-
нига сазовор бўлган эди.

Бу улуғ санъаткор ҳақида кўплаб тадқиқот-
лар ёзилган, яна ёзилажак. Зеро, Ҳалима Но-
сирова ижоди – мисли бир уммон. Ушбу санъат 
уммонидан ҳали кўп йиллар халқимиз, айниқ-
са, ёш хонанда ва опера ижрочилари баҳра-
манд бўлади. Ҳалима опанинг бой ижодий ме-
роси ёшлар учун маҳорат мактаби вазифасини 
ўтайверади. 

Буюк шоиримиз Чўлпоннинг “Муҳаббат ос-
монида гўзал Чўлпон эдим, дўстлар” сатрли 
ғазалини энтикиб куйлаган Ҳалима опанинг 
ўзи ҳам санъат осмонида Зуҳро юлдузи каби 
порлоқ, нурли эди-да. Ўйлайманки, ўзбек мил-
лати бор экан, бу юлдуз сира сўнмагай, унинг 
жилоси халқимиз, хусусан, ёшларимиз қалби-
ни эзгулик, маърифат нури ила мунаввар этиб 
тураверади.

Маматқул ҲАЗРАТҚУЛОВ

НИГОҲ

ННавоий кўпригиавоий кўприги

Озарбайжоннинг Евлах туманидаги Мингечаур сув омборида катерда сайр. 1979 йил, июнь.Озарбайжоннинг Евлах туманидаги Мингечаур сув омборида катерда сайр. 1979 йил, июнь.

...Тонг саҳарда ярим очиқ дера-
замдан нохуш хабар бостириб кирди 
– маҳалла чорловчиси  (Исми Олла-
берган бўлган бу бандага “Левитан” 
лақаби неча йилки чиппа ёпишган 
– сабаб у маҳалла аҳлини тўйу аза-
ларга чорлайди. Овози ўша машҳур 
сухандонга ўхшаш келади) овоз 
кучайтиргичда жанозага айтарди: 
“Жаноза! Соат ўн иккига! Араб ову-
лидаги уста Жабборберди қайтиш 
бўлди!”

Ўн йиллар олдин автоҳалокатда ол-
ган оғир жароҳати туфайли тўшакка 
михланиб қолган устанинг икки ўғли бор 
– ҳарқалай тайёргарлигини кўриб қў-
йишгандир... Нохуш хабар ёйинланган-
да кўнглимга ушбу сўзлар келди дарров. 
Сабаби, неча йилки шу элда яшаб, тур-
ли урф-одатлари, маросимларида қат-
нашиб, уларга бош бўлиб юрганимдан 
марҳумни дафн қилишнинг ўзи бўлмас-
лигини яхши биламан.

Бандаси тўйга неча йиллар тайёр-
гарлик кўради – керак-кетигини ҳозир-
лайди. Етмай қолса, эл-юрт одамлари 
берадиган тўёна бор. Ундаям етмаса, 
қарз кўтаради. “Қарз узилади, хотин ёнга 
қолади” отасўзи беҳудага тўқилмаган...

Аммо тўсатдан бошига мусибат туш-
са – биродари омонатини топширса-чи? 
Ана унда югур-югурни кўринг. Ўликни 
қарз эвазига дафн қилиб бўлмайди – 
ахир имом марҳумнинг дунёвий қарзла-
рини яқинларидан бири бўйнига қўйгач-
гина жаноза намозини ўқийди.

...Тўрт йил олдин – янги йил киради-
ган куни ён қўшнимизнинг 17 яшар қизи 
жонига қасд қилди. Кутилмаган мудҳиш 
фожиа. Ўртаҳолгина – икки қариянинг 
пенсиясига рўзғор тебратаётган оила-
нинг байрам дас турхони ёзиғлигича 
қолди. Ота-онаси, бобо-бувисининг му-
сибатдан карахт аҳволга тушгани бир 
ёқ, майитни дафн қилиш учун кетадиган 
маблағни топиш бир ёқ...

Хоразмда ер ости сувлари тупроқ 
юзасига яқинлиги сабаб жасадни қў-
йиш учун қабр тикланади. Энди ўзингиз 
ҳисоб лаб кўринг: ўртача қабрга камида 
саккиз юз дона хом ва икки юз дона пиш-
ган ғишт кетади. Яна қабр пойдеворини 
бетон қоришма билан қуйиш керак. Усти-
дан қўйи ладиган икки боғлам қорақоғоз, 
камида уч қоп цемент... (Ҳозирда қабр 
учун тайёр бетон таглик ишлатиляпти. 
Айрим қабрис тонлар қошида шундай 
таглик қуядиган кичик цехлар бор. Буям 
фалон пул).

Қабр тагига ташлаш учун бир машина 
қум, яна ғишт уриш, сувоғи учун бир ма-
шина яхши тупроқ зарур. Буларни кел-
тирган ҳайдовчини, юклаб берган экска-
ваторчини рози қилиш керак.

Қабр тиклайдиган устанинг қўл ҳақи 
бир қоп ун нархига тенг.

Тақрибий ҳисоб-китобда бир қабр 
тиклаш учун камида уч ярим-тўрт мил-
лион сўм пул кетади.

Ҳали кафанлик топиш керак, жаноза 
ўқилгунча азахонада диний ривоятлар 
ўқиб ўтирадиган халфа аёлни рози қи-
лиш лозим. Бу ёқда марҳумнинг яқинла-
ри жаноза намозидан сўнг сўйиш учун 
қўй-қўчқор излаб қолишади. Маърака 
дастурхонига қўйиладиган қанд-қурс, 
ноз-неъматлар ҳам озмунчамас – аёл-
ларга бўлак, эркакларга бўлак бир неча 
хоналарда дастурхон ёзиш керак. Ҳали 
жаноза намози ўқилгунча хотин-қизлар 
зудлик билан бўғирсоқ пишириши ва 
таъзияга келганлар олдига қўйишла-
ри шарт. Бу ёқда азадор аёллар жасад 
устида фиғони кўкка ўрлаб, дод-вой со-
лишяпти, уй орқасидаги тандирга эса ўт 
қаланган. Уч-тўрт аёл нон ёпиш билан 
банд...

...Бир ойча олдин ён қўшнимиз олам-
дан ўтди. Бир ярим йилдан буён буйрак 
етишмовчилигидан азоб чекар, ҳафта-
да уч марта қонини гемодиализ орқали 

тозалашарди. Ўғли йўқ, тўнғич қизини узатган, 
уйида ёлғиз бўй етган қизи, ногирон аёли бўлган 
марҳум оиласи эҳтиёжмандлиги туфайли “Те-
мир дафтар”га киритилган, давлат томонидан 
моддий қўллаб келинарди. Бу моддий қўллаш 
рўзғор қозонини қайнатишдан ортмасди.

...Тонг саҳардан чопа-чоп бошланди. Ҳали 
марҳум жасади касалхонанинг жонлантириш 
бўлимидан келтирилгунча амаки оғайнилари 
билан дафн учун кетадиган нарсаларни ҳозир-
ладик. Қиш лоғимиздаги қурилиш ашёлари дўко-
ни эгасига қўнғироқ қилиб вазиятни айтдик: “Ҳо-
зир имкони йўқ... Куёви четда ишлайди, ўша пул 
жўнатгач ҳисоблашамиз...” (Шу ўринда оқибат-
ли халқимизнинг бундай пайтда керакли нар-
саларни ҳеч иккиланмай насияга бериш одати 
борлигини алоҳида қайд қилиш керак. Кафан-
лик, дастурхонга тортиладиган қанд-қурсни ҳам 
дўкондорлар шундоқ бериб юборишади).

Аммо масаланинг бошқа томони бор. Қабр 
учун олинган қурилиш ашёлари ҳақини шу куни-
ёқ бермаса бўлмайди. Марҳум қабрга қўйилгач 
фаришталар келиб уни сўроққа тутади, биринчи 
беражак саволи дунёвий қарзлари ҳақида бўла-
ди, дейишади. Буни билган марҳумнинг яқин-
лари куёвдан келадиган пулни кутмай, ўзлари 
чўнтак ковлашга мажбур бўлишди...

...Бир куни саҳарда кимдир деразамни қоқ-
ди. Чиқсам, қўшни элатлик танишим. Саломла-
шишни унутиб, бевақт келиши сабабини айтди: 
“Туппа-тузук юрган отам боягина омонатини 
топширди. Кутилмаганда... қўлим қуруқ... Ўғлим 
четда ишлаяпти. Шунга... беш-ўн сўм бериб тур-
сангиз. Ўғлимга қўнғироқ қилсам, айтдики, мао-
шини ке йинги ҳафта бераркан...”

Қора тортиб, умид билан келган танишимга 
“бандалик”, дея нақд пулим йўқлиги учун плас-
тик картамни бериб юбордим...

...Хива шаҳридаги бир қабристон қоровули 
олдиндан қабр қуриб, уни марҳумлар яқинига 
қиммат нархда сотаётгани, тайёр қабр ни со-
тиб олмай ўзи тиклаган бир фуқаро даҳмасини 
“ноқонуний” деб йиқишга ҳаракат қилгани, бу 
можаро ҳуқуқ органлари томонидан ўрганилга-
ни, аммо ҳеч кимга чора кўрилмагани ҳақидаги 
танқидий мақоламга ишонарли ҳуқуқий муноса-
бат билдирадиган масъул топилмади. Бу ҳақда 
ижтимоий тармоқларда бир неча марта ёйин-
ланган хабарлар ҳам ими-жимида ўтказиб юбо-
рилди...

Афсуски, барча банданинг бошида бор қис  -
мат – ўлимдек фожиани яхшигина бизнесга ай-
лантирган нокаслар йўқ эмас...

Яқин-яқинларгача бизда “мустиёққа ўтириш” 
деган одат бўларди. Яъни, жаноза намозидан 
олдин марҳумнинг яқинларидан бири унинг бу 
дунёда қазо қилган намозлари, рўзаларини ўз 
бўйнига оларди. Бу шунчаки маросим эмас эди. 
Уй эгаси бир тоғора буғдой ёки шоли устига қим-
матбаҳо мато қўяди. (Буғдой ёки шоли тоғора-
дан ошиб, тўкилиб туриши керак. Гўё шунда гу-
ноҳлари тўкилармиш). Имом қўлига тиғли буюм 
– болта ёки узун пичоқни олиб, марҳумнинг 
ёшини ҳисоблаб, аёл бўлса тўққиз, эркак бўл-
са ўн икки ёшидан буён қазо қилган намозлари 
ой-кунларини ҳисоблаб, шуларни мустиёққа 
ўтирган банда бўйнига юкларди. Кейин тоғора-
даги буғдой ва қимматбаҳо матони  олиб кетар-
ди.

Болалик вақтимизда бу одатни касб қилиб 
олган Самандар бува деган инсон бўларди. 
Ҳеч кими йўқ бу банда қишлоғимиздаги бар-
ча марҳумларнинг диний қарзларини бўйнига 
олиш эвазига... тирикчилигини ўтказарди, яъни 
ўша буғдой ва матони ҳақ сифатида оларди. 
Ўша банданинг лақаби ҳам “мустиёқчи” эди.

Самандар бува оламдан ўтгач, бу ишни ҳеч 
ким зиммасига олмади, энди  марҳумнинг ди-
ний қарзлари яқинларидан бирига юкланадиган 
бўлди. 

Ҳар бир банда бу дунёда қилган яхшилик-
ларига ажр, билиб-билмай қилган хатоларига 
яраша жазо олиши ҳақида имомлар кўп бора 
амру маъруф қиладилар. Бировнинг хато ёки 
камчилигини бошқа биров ўз бўйнига олиши... 
на мантиққа, на динимизга тўғри келади.

Гарчи тўрт-беш йил олдин маҳалла масъ ул-
лари тарғиботлари ўлароқ бемаъни маросимни 
ўтказиш тақиқланган бўлса-да, ҳали ҳамон яши-
ринча ўтказаётганлар бор.

Яқингача “дарвана” деган одат ҳам бўларди. 
Марҳумнинг яқинлари жаноза намози ўқилиши 
арафасида бир даста пулни қария ларга тарқа-

тишарди. Шу бидъат одатни ўзларини кўз-кўз 
қилиш учун ўтказадиганлар, “Фалончи отаси 
ўлганида эллик кишининг ҳар бирига ўн минг 
сўмдан тарқатди. Мен юз кишининг ҳар бирига 
эллик минг сўмдан бердим”, деб мақтаниб юр-
ганларни биламан. 

...Жаноза ўқилди, майит қабристонга олиб 
кетилди. Азадор хонадон эгалари энди бўла-
жак маросимларга тайёргарликни бош лашади. 
Маърака учун боягина сўйилган жонлиқдан 
овқат тайёрлашга киришишади.

Бир кундан сўнг “уч” маъракаси бўлиб ўтади. 
Маърака дастурхонининг тўй дастурхонидан 
фарқи спиртли ичимликлар йўқлиги, холос. Ке-
йин “етти”си. “Қирқ” маъракасигача ҳар пайшан-
ба куни марҳум ўтган хонадонда дастурхон ёзи-
либ, таом пиширилиб, “жумалик” деб аталувчи 
маросимга келганларга тарқатилади.

Айнан беш “жумалик”дан сўнг “қирқ” маърака 
берилади. Бу орада Рамазон ёки Қурбон ҳайит-
лари келиб, мусибат тушган барча хонадонлар-
да “ҳайитоши” маъракаси тонгдан бошланади. 
“Ҳа йитоши” ўз номи билан ҳайит оши. Келган-
лар олдига овқат тортилмаса бўлмайди.

“Йил” маъракасини эса “энди у ёғи тўй бўл-
син!” деган яхши ниятда мисли тўйдек ўткази-
шади, яъни дастурхон безалади, албатта, бир 
қозон сузма палов пиширилади...

Ҳукуматимизнинг дафн қилиш харажатлари 
учун деб белгилаб берган моддий ёрдами – 
марҳумнинг икки ойлик маоши ёки пенсиясини 
баъзи димоғини қурт босган манглайи қоралар 
“кафанлик” деб кулиб ҳам қўйишади.

...Аҳмад Яссавий ҳикматларини ёд олган 
онам раҳматли кимдир вафот этгани ҳақидаги 
хабарни эшитганларида ҳамиша айтгувчи эди-
лар: “Қиш ўлдирма – ёз ўлдир, оч ўлдирма – тўқ 
ўлдир!” Онам нидомат-ла айтмиш бу отасўзлар 
замирида қачонлардир, кимлардир томонидан 
ўйлаб топилган, марҳум хонадонини шип-ший-
дам қиладиган бидъатлардан норозилик бор, 
безиш бор.

...Турон жадидларининг отаси Маҳмуд хўжа 
Беҳбудийдан ўқиймиз: “Тўй ва таъзияга сарф 
қилинатурғон оқчаларимизни биз, туронийлар, 
илм ва дин йўлида сарф этсак, анқариб овру-
повийлардек тараққий этармиз ва ўзимиз-да, 
динимиз-да обрўй ва ривож топар. Йўқ, ҳозирги 
ҳолимизда давом этсак, дин ва дунёда зиллат 
ва мискинатдан бошқа насибамиз бўлмайдир!”

Абдулла Авлоний бобомиз куйиниб ёзмиш: 
“...Имомларимиз халойиқға ваъз ва насиҳат ўр-
нига, тўй ва жанозаларда юруб, жома кийишни 
яхши кўрурлар”.

Бу сўзлар юз йиллар олдин айтилган. Бу юз 
йилда сиёсатлар ўзгарди, тузумлар янгиланди, 
камида тўрт-беш авлод алмашди, аммо ўша 
удумлар, кераксиз, мантиқсиз одатлар, бидъат-
лар ҳали ҳамон бор – яшовчан.

...Беш йиллар олдин Олий Мажлис Сенати 
қарорида тўй маросимларини их чам   лаштириш, 
маъракаларни тартибга солиш, ислом динида 
йўқ “уч”, “етти”, “жума лик”, “йигир ма”, “қирқ”, 
“йил” каби маъракаларни ўтказмаслик белгилаб 
берилганди. Хўш, ижро нима бўлди?

Айни қарор чиққанидан бирор ҳафталар ўт-
гач элатимизнинг энг ёши улуғ инсони – Жами-
ла момо 90 ёшида бандаликни бажо келтирди. 
Имом жаноза намозини ўқигач кўчабоши одат-
дагидек “Индинга “уч”и, кейинги ҳафтанинг фа-
лон куни “етти” маъракаси бўлади”, деб эълон 
қилиш ўрнига “Сенатнинг қарори бор – ҳеч қан-
дай маърака бўлмайди!” деди. Тобутни кўтариб 
бораётган йигитлардан бири: “Нима, биз итни 
кўтариб кетяпмизми?” деб луқма ташлади. Бу 
гапга бировлар кулди, бировлар бош чайқади...

Ҳақиқатан Жамила момога бирорта маърака 
берилмади. Бўлмаса фарзандлари элнинг олд 
одамлари эди.

Ўша вақтда Сенат аъзолари вилоятларда бў-
либ, кенг жамоатчилик вакиллари билан йиғи-
лишлар ўтказишди, “ойнаи жаҳон” ва оммавий 
ахборот воситаларида қарор кенг тарғиб қилин-
ди. Бу жараёнда айнан имомлар жонбозлик кўр-
сатишди.

Кейин... навбатдаги жанозадан сўнг ҳаммаси 
эски ўзанга қайтди. Энг ажабланарлиси, кўчабо-
ши бор овози билан марҳумнинг “уч” ва “етти” 
маъракалари санасини эълон қилди. Фарқи: 
“Маъракалар соат ўн иккига совулади”.

Бу орада аксига олгандай муқаддам бизлар-
да бўлмаган, дарё ортида ўтказилармиш деб 
эшитганимиз “эллик икки” деган маърака-русум 
бўла бошлади. Ўша қарор бекор қилиндими ёки 
ижроси вақтинча тўхтатилдими, деб маҳалла 
масъулларининг биридан сўрадим. У елка қис-
ди: “Элни ўрганган одатидан бир қарор билан 
қайтариб бўлмас экан. Аста-секинлик билан 
бунга эришамиз”. 

Қачон? Яна юз йилдан кейинми?
Давлатимиз раҳбари, ҳукуматимиз ёки қонун 

чиқарувчи органлар қарорлари ижросини таъ-
минлайдиган маҳалла масъулларининг пар-
войи фалак. Кун сайин авж олиб бораётган шу 
каби маросимларга айнан маҳалла фуқаролар 
йиғинлари томонидан эл розилиги билан сай-
ланган айрим кўчабошилар бош бўлишаётгани 
ачинарли...

...Биз ҳозирча жадид боболаримиз қайғула-
рига ҳамдард бўлиб, уларни қийнаган иллат-
лардан воз кечиш керак деб бонг урамиз ва 
охирида... қўшимча қиламиз: “Камбағал бўл-
санг – ўлма!”

Рўзимбой ҲАСАН,
Ўзбекистон Ёзувчилар 

уюшмаси аъзоси 

ТААССУФ ЁШЛАР ОВОЗИ

КАМБАҒАЛ БЎЛСАНГ... ЎЛИБ КЎР!КАМБАҒАЛ БЎЛСАНГ... ЎЛИБ КЎР!

2018 йилда муҳтарам Президен-
тимиз Шавкат Мирзиёев ташаббуси 
билан тизимни такомиллаштириш 
мақсадида “Умид” жамғармаси ўрни-
га “Эл-юрт умиди” жамғармасига асос 
солинди. Ўша йили Президентимиз 
“Хорижда истиқомат қилаётган ва-
тандошлар билан ҳамкорлик соҳаси-
да Ўзбекистон Республикаси давлат 
сиёсатини янада такомиллаштириш 
чора-тадбирлари тўғрисида”ги тари-
хий қарорни имзолади. Унда давлат 
органлари ва ташкилотларининг хо-
риждаги ватандошлар билан алоқа 
ўрнатишида самарадорликнинг етар-
ли эмаслиги; ижтимоий, иқтисодий, 
инвестициявий ва бошқа устувор 
лойиҳалар ва дастурларни амалга 
оширишда ватандошлар салоҳияти-
дан оқилона фойдаланилмаётгани, 
хорижда таълим олаётган ўзбекис-
тонлик ёшлар билан ишлашга етарли 
даражада эътибор берилмаётганлиги 
ва ўз юртларига қайтганларидан ке-
йин уларни иш билан таъминлаш ти-
зимининг йўлга қўйилмаганлиги каби 
қатор камчиликлар санаб ўтилганди. 
Бу оқилона қарор Янги Ўзбекистонни 
барпо этишдаги энг илғор қадамлар-
дан бири бўлди, десак асло хато бўл-
майди. 

“Эл-юрт умиди” жамғармаси ҳам 
айнан шу муаммоларни ҳал қилишни 
ўзига мақсад қилиб қўйди. Жамғарма 
шу кунгача мингдан зиёд ўзбек ёшла-
рига дунёнинг энг нуфузли олий ўқув 
юртларида бакалавриат, магистра-
тура ва докторантура босқичларида 
ўқишлари учун моддий ва маънавий 

томондан кўмак берди. Кўпчилик та-
лабалар юқори савияли конферен-
циялар ва тадқиқотларда ўз тақдимот-
лари билан чиқиш қилиб, Ўзбекистон 
имижини намойиш қилишга катта ҳис-
са қўшди. Шу кунгача ўқиш фаолияти-
ни тугатган стипендия соҳиблари ўз 
соҳалари бўйича давлат ташкилоти 
ва органларида юқори лавозимларда 
фаолият олиб бормоқда. Айнан ана 
шу натижадорлик сабаб кейинги йил-
ларда жамғарманинг бюджет ҳажми 
ва ёшлар қамрови кўлами олдингидан 
бир неча баробар ортди.

2020 йилда бўлиб ўтган Ёшлар 
Форумида Президентимиз: “Мен ҳар 
гал сиз ёшлар билан учрашганимда, 
ғайрат-шижоатингиздан куч-қувват 
оламан, кўнглим тоғдай кўтарилади. 
Ҳар бирингиз жонажон Ватанимиз 
ва халқимизга сидқидилдан хизмат 
қилиш орзуси билан ёниб яшаётга-
нингизни яхши биламан. Сизларни 
Ўзбекистоннинг энг катта бойлиги, 
бебаҳо хазинаси сифатида қадр-
лайман”, деган сўзлари биз ёшларга 
ғайрат ва шижоат бағиш лайди. 

Барча тенгдошларимни ёшлар куни 
билан қутлаб, ёшларга берилаётган 
имкониятлардан тўғри фойдаланиш, 
Ватанимиз келажагига ўзининг муно-
сиб ҳиссасини қўшишини, Учинчи Ре-
нессанснинг чинакам вориси бўлиши-
ни тилаб қоламан. 

Хуршидбек ТОҲИРЖОНОВ, 
“Эл-юрт умиди” жамғармаси 

стипендиати,
АҚШнинг Колорадо университети 

талабаси

Ўзбекистон – ёшлар мамлакати. 
Йўқ, бу эътироф фақатгина аҳоли 
таркибининг салмоқли қисмини 
ёшлар ташкил этиши билангина 
изоҳланмайди. Бу ўринда мен 
юртимиз ёшларга кўпроқ эътибор 
қаратиб, имкон эшикларини очиб 
берадиган сиёсат устувор бўлган 
давлат, деб таъкидламоқчиман. 
Менинг тақдирим илму фан, маърифат 
ва маънавият билан боғлиқлиги ҳамда 
ана шу йўналишдаги орзу-ихтиёрим 
миллатпарвар сиёсат ва изчил 
ислоҳот туфайли кенг қанот ёзгани 
сабаб ушбу мулоҳазаларимни “Jadid” 
газетаси орқали ҳамюртларимга 
етказмоқчиман.

Ўзбекистоннинг Ўзбекистоннинг 
энг катта энг катта 
бойлигибойлиги

Ассалому алайкум, ҳурматли 
ўқирманлар. Мана шу ўғлим қўлида 
ушлаб турган матоҳ япончада “Су-
ито” дейилади. Бизнинг қишлoқда 
“Термос” дейилар эди. Тушунганин-
гиздек иссиқни иссиқ, совуқни совуқ 
ушлаб турадиган матоҳ. Келинг, 
бугун мана шу мақола тугагунча шу 
матоҳни “Иссиқ-совуқ” деб атаб 
турайлик.

 
Хуллас, ана шу “Иссиқ-совуқ” Япо-

ниядаги болаларга боғчадалигидаёқ 
мажбурий қилиб қўйилади. Ҳар битта 
болада шу матоҳ бўлиши шарт. Оддий 
кўчага ўйнагани чиқса ҳам ҳамма япон 
боласининг қўлида бор. 

 Эрталаб уйдан чиқаётганда тўлди-
риб бериб юборасиз, тугаб қолса, боғча 
опалари қайтадан тўлдириб қўйишади. 
Натижада, бола кун бўйи жуда кўп сув 
ичади. Бу матоҳни кўтариб юриш одати, 
японларда боғча, мактаб, университет, 
ҳаттоки ишлайдиган кап-катта одамлар-
да ҳам шаклланган. Боғча, мактабдан 
ўрганиб катта бўлган япон ишхонасида 
ҳам ўша матоҳни кўтариб юрадиган, 
кўп-кўп сув ичадиган бўлади.  

Хуллас, оддий сув ичиш одати Япо-
ниянинг ҳар битта бурчагида сезилиб 
туради. Хоҳлаган емакхонага киринг, 
биринчи бўлиб муз солинган сув олиб 
келади. Дастурхон тузатишда ҳам 
кола, фанта, соклар эмас, сувга урғу 
берилади. 

Бу одатни бизда ҳам шакллантириш 
керакми дейман-да. Бизда оддий сув 
ичиш унча яхши шаклланмаган. Хоҳла-
ган бирорта болачага нима олиб берай 
десангиз, “Кола”, “Пепси”, “Спрайт” дей-
ди. Японнинг боласи эса “Сув” дейди. 

Баъзида чанқаб кетиб, нимадир олай 
десам, ўғлим: “Сув олинг” деб тайин-

лайди. “Сен Японияда туғилгандирсан, 
мен Ўзбекистонда туғилганман” дегим 
келади. Пул сарфлагандан кейин, қан-
дайдир сув олгим келмайди. Албатта, 
нимадир зарарли ичимлик олишим 
шарт.

Сиз ҳам ошхонага кирганингизда, 
нима ичимлик буюртма қилишингизни 
бир эслаб кўринг...)) 

Хулосаи калом, сув ичиш керакли-
гини мен айтмасам ҳам ҳамма билади. 
Аммо, маданият сифатида шакллани-
ши учун болаликдан, боғчаларимиздан 
бошлаш кераг-ов. Балким, шунда япон-
лардек узоқроқ яшаб, қанд касаллиги, 
семизлик, юрак касалликлари каби кўп 
касалликлар камаярмиди...

Ҳурматли аёллар, постни ўқишин-
гиз биланоқ, болангизнинг сумкасига 
“Иссиқ-совуқ” идишидан солиб қўйинг. 
Эрингизни эса иссиқ-совуқ қилиб қўйинг 
ва лайкни иссиқ-иссиғидан босиб кетинг.

Баҳодир ИСКАНДАРОВ 
Фейсбук

ТАРМОҚЛАРДА НИМА ГАП?

(Давоми. Бошланиши ўтган сонларда).
Эрназаров Абдураҳим – 1888 йили Булунғур ту-

мани Тунотар қишлоғида туғилган. “Шўрои ислом” ва 
“Миллий иттиҳод” ташкилотларининг собиқ аъзоси 
бўлган. Қамоққа олинган пайтда  хўжалик мудири бўл-
ган. Доимий равишда аксилинқилобий тарғибот олиб 
борганликда айбланган. ЎзССР ЖКнинг 66-моддаси 
1-банди билан айбланиб, 10 йил меҳнат тузатув лаге-
рига ҳукм қилинган. Жазо муддати 1937 йил 2 декабр-
дан ҳисобланган.

Алимов Сайфулла – 1903 йили Шаҳрихон тумани  
Беглик қишлоғида туғилган. “Миллий иттиҳод” таш-
килоти аъзоси бўлган. Қамоққа олинган пайтда аниқ 
машғулоти бўлмаган. Аксилинқилобчи гуруҳга раҳ-
барлик қилган. Доимий равишда ҳокимиятга қарши 
тарғибот олиб борганликда  айбланган. 10 йил меҳнат 
тузатув лагерига ҳукм этилган.
Шаропов Салоҳиддин  – 1899 йили Шаҳрисабз 

шаҳрида туғилган. “Миллий иттиҳод” ташкилоти аъзо-
си бўлган. Ҳибсга олинган пайтда артель идораси 
раи си ўринбосари бўлган. Аҳоли орасида аксилинқи-
лобий тарғибот олиб борганликда айбланган. ЎзССР 
ЖКнинг 66-моддаси 1-банди билан 10 йил меҳнат ту-
затув лагерига ҳукм қилинган. Жазо муддати 1937 йил  
25 октябрдан  ҳисобланган.
Жалилов Дозимхон – 1875 йили Булунғур тумани 

Охтан қуёнчи қишлоғида туғилган. 1934 йили давлат 
мажбуриятини бажармагани учун 6 йил қамоқ жазо-
сига ҳукм этилган. “Миллий иттиҳод” аксилинқилобий 
ташкилоти аъзоси бўлган. Доимий равишда аксил-
инқилобий мағлубиятчилик тарғиботи олиб борган-
ликда, халқ душманларини мақтаганликда, миш-
миш лар тарқатганликда айбланиб, ЎзССР ЖКнинг 
66-моддаси, 1-банди билан 10 йил меҳнат тузатув 
лагерига ҳукм этилган. Жазо муддати 1937 йил 1 де-
кабрдан ҳисобланган. 
Парпибоев Жумабой – 1893 йили Андижон 

шаҳрида туғилган. Коммунистик университетда ўқи-
ган. “Иттиҳод ва тараққий” ташкилотининг аъзоси 
бўлган. 1920 йил бошларида Тошкентдаги “Миллий 
иттиҳод” ташкилотига жалб қилинган. Аҳоли ораси-
да аксил инқилобий тарғибот олиб борганликда айб-
ланган.
Эшонхўжаев Усмонхон – 1899 йил 14 октябрда 

Андижон шаҳрида туғилган. 1914–1917 йилларда Ан-
дижондаги яширин “Иттиҳод ва тараққий” ташкилоти-
нинг фаол аъзоси бўлган. Туркистон компартия мар-
казий комитети матбуот сектори мудири бўлган. 1937 
йил 15 августда Қозон шаҳрида ҳибсга олинган. 1938 
йил 4 октябрда Тошкентда отувга ҳукм қилинган. Ҳукм 
ўша куни ижро этилган. 
Дадабоев Бўтабой Дадабоевич – 1888 йили На-

манган вилоятининг Чуст шаҳрида туғилган. “Иттиҳод 
ва тараққий” ташкилоти аъзоси бўлган. Аҳоли ораси-
да аксил инқилобий тарғибот олиб борганликда айб-
ланган. 1938 йил 5 октябрда отувга ҳукм қилинган. 
Ҳукм ўша куни ижро этилган.
Юнусов Ғози Олим – 1893 йили Тошкент шаҳри-

да туғилган. 1918 йили “Турк ўчоғи” ташкилотини туз-
ган. Тил ва адабиёт институтида илмий ходим (1934–
1937) бўлиб ишлаган. 1937 йил 3 июнда Тошкентда 
ҳибсга олинган. СССР Олий суди Ҳарбий коллегияси 
сайёр сессиясининг 1938 йил 5 октябрдаги йиғилиши-
да Юнусов Ғози Олим отувга ҳукм қилинган. Ҳукм ўша 
куни ижро этилган. 
Раҳимий Шокиржон – 1893 йили Тошкент шаҳри-

да туғилган. 1921 йилдан Тошкент Эски шаҳар сиёсий 
маориф мудири ва маориф инспектори бўлиб ишла-
ган. 1923 йили “Нашри маориф” жамиятини ташкил 
этишда фаол қатнашган. 1912 йилдан бошлаб усули 
жадид мактаблари ва турли ўқув юртлари учун қўл-
ланмаларни нашр этган. 1930-1931 йилларда “Мил-
лий иттиҳод”чилар устидан бўлиб ўтган суддан кейин 
Тошкент маориф тизимидаги муассасаларда ишла-
ган. 1937 йил 5 августда “халқ душмани” сифатида қа-
моққа олинган. СССР Олий суди Ҳарбий коллегияси 
сайёр сессиясининг 1938 йил 5 октябрдаги йиғилиши-
да Раҳимий Шокиржон отувга ҳукм этилган. Ҳукм ўша 
куни ижро қилинган. 

Рустамбек ШАМСУТДИНОВ, 
тарих фанлари доктори, 

профессор, 
     Нигорахон АКБАРОВА, 

илмий ходим
(Давоми келгуси сонда). 

ҚАТАҒОН 
ҚУРБОНЛАРИ

ХОТИРА АЗИЗУЛАР ГЕРМАНИЯДА ЎҚИГАН ЭДИ

Туркистон жадидлик ҳаракати Туркистон жадидлик ҳаракати 
қамров даври қисқа, аммо маз-қамров даври қисқа, аммо маз-
мунига кўра жуда кенг кўламли мунига кўра жуда кенг кўламли 
ҳодисадир. Уни яқин тарихда ҳодисадир. Уни яқин тарихда 
чегаралари ўзаро уйғун бўл-чегаралари ўзаро уйғун бўл-
ган қўшни қардош миллатлар ган қўшни қардош миллатлар 
ўтмишидаги шу давр билан қў-ўтмишидаги шу давр билан қў-
шиб ўрганиш яхши натижалар-шиб ўрганиш яхши натижалар-
га олиб келиши, ҳодисани ҳар га олиб келиши, ҳодисани ҳар 
жиҳатдан теран англашга ёрдам жиҳатдан теран англашга ёрдам 
бериши табиий. Топилган янги бериши табиий. Топилган янги 
маълумотлар ёпиқ саҳифа-маълумотлар ёпиқ саҳифа-
ларни очади, мужмалликларга ларни очади, мужмалликларга 
аниқлик киритади.аниқлик киритади.

Жорий йилнинг май ойида Ашхобод 
шаҳрида ўтказилган халқаро илмий ан-
жуманда қатнашдим. Қозоқ, озарбайжон, 
турк олимлари билан танишиб, улар 
билан жадидлар мавзусида гаплаш-
дик. Туркман жадидлари ҳаёти ва ижо-
ди билан шуғулланаётган олимлар ҳам 
гурунги мизга қўшилди. Тан олиш керак, 
туркманистонлик жадидларнинг ҳаёт 
йўли, фаолияти хусусида бизда жуда 
кам маълумот бор. Бироқ жадидлик 
ҳаракати, янги мактаб ва матбуотнинг, 
театр ва янги адабиётнинг пайдо бўли-
ши каби ижтимоий-маданий ҳодисалар 
турк ман миллати маънавий-маърифий 
ҳаётини ҳам четлаб ўтган эмас. Шу ху-
сусда фикр лашар эканмиз, истеъдодли 
шоир, туркман ва ўзбек адабиётининг 
билимдони Ўразмурод Муродов бирдан 
сергак тортди. “Германияга юборилган 
талабалардан бири хусусида ўқиганим 
бор, оға. Мен бир гўрайин-да”, деди жон-
ланиб. Янги муждадан қувондим. 

Орадан ҳеч қанча вақт ўтмасдан у 
таниқли туркман этимолог олими Сул-
тонша Атаниёзовнинг “Йўлга элтган 
йўлаклар” асаридан нусха юборди. Ки-
тобнинг “Эллик йилдан кейинги учра-
шув” бўлими мен учун жуда зарур бў-
либ чиқди. Бу хотира-эсседа бухоролик 
талабалар билан бирга Германия да 
ўқишга юборилган чоржўйлик Башим 
Солиҳ қисматидан сўз очилган эди. 
Жадидлар борасида барча билади-
ган гапни услубан ўзгартириб, янгилик 
ўлароқ қайта такрорлаш тобора урфга 
кираётган бугунги кунда айни “юқумли 
касаллик”дан сақланиш учун дарров 
заҳматкаш жадидшунос Шерали Тур-
диевнинг икки бор нашр этилган “Улар 
Германия да ўқиган эдилар” номли қим-
матли китобига назар ташладим. Бироқ 
унда хорижда ўқиган бир қанча тала-
баларнинг  фаолияти, фамилиялари 
қаторида Башим Солиҳ учрамади. Яна 
бир китоб – тарихчи Баҳром Ирзаев-
нинг бундан икки йил олдин “Германия-
да таълим олган Туркистон ёшлари” 
асарини варақлаш зарурати туғилди. 
Дарҳақиқат, бунда нисбатан ёш ўқув-
чиларнинг ўндан кўпроғи, жумладан, 
Усмон Омонов, Ҳамро Абдуллаев, 
Неъмат Нарзулла, Раҳматжон Авазжо-
нов каби Германияга ўқишга борганлар 
ҳақида маълумотлар берилган. Неъ-
мат Нарзуллага тегишли саҳифаларда 
Башим Солиҳ исми ҳам учради. Унинг 
ҳамюртлари билан “1926 йили 31 май 
куни Зараудан Берлинга етиб келгани” 
айтилади. Бошқа маълумот йўқ.

Башим Солиҳ қисмати билан қизиқиб, 
ўзим жамлаган манбаларга, Берлин ар-
хивидан олганим – Германияга бориб 
ўқиган талабалар рўйхатига қарадим. 
Башим Солиҳни топдим. Бухоро Халқ 
Республикаси томонидан 1922 йил 
сент ябрида Германияга юборилганида 
Башим Солиҳ 16 ёшда эди. Кўпчилик 
ҳамсабоқлари каби у ҳам Кёслин шаҳри-
даги оилалардан бирига жойлашади... 
Бухородан борган талабаларга раҳбар 
бўлган татар зиёлиси Олимжон Идри-
сийнинг германиялик таълим масъулла-
рига ёзган хатида шундай маълумотлар 
бор. 1925 йил 7 август куни Олимжон 
Идрисий Германиянинг Кёслин шаҳрида 
ўқиётган ўқувчилар ўқув юрти директори 
доктор Томинскийга мурожаат қилади. 
Хат талабаларнинг ўз ватанларига қай-
тарилишига доир бўлиб, Олимжон Идри-
сий унга иккита ҳужжат илова қилади. 
Илова қилинган биринчи ҳужжат 1925 
йил 30 июль санасига тегишли бўлиб, 
39 талабанинг ўз юртига қайтарилишига 
оид эди. Олиб кетувчи масъул сифати-
да Григорий Мейерсон белгилангани ва 
қайтариб олиб кетиш вақти айтилади. 
Унинг остига Якубович деган кимса имзо 
қўяди. Илова қилинган иккинчи ҳужжат 
ҳам 1925 йил 30 июль санасига тегишли. 
Унда Германияда ўқиётган (Кёслиндан 
18 нафар ўқувчи) 39 нафар ўқувчи ва та-
лабалар рўйхати келтирилади. Рўйхат-
даги талабалар ҳар қандай вазиятда 
бўлмасин, 20 август куни кетишга ҳозир 
бўлишлари таъкидланади. Остига Григо-
рий Мейерсон имзо қўяди (15068 рақам-
ли архив манбаси). 

Талабаларни Туркистонга қайтариш 
учун борган Григорий Мейерсон тузган 
рўйхатнинг олтинчи ўринида Башим Со-
лиҳ номи турибди. Бироқ бу рўйхат, бу 
митти маълумот Башим Солиҳ қисмати 
ҳақида аслида тугал тасаввур бермай-
ди. Юқорида келтирилган расмий архив 
ҳужжатида Ўрта Оcиё университети рек-
тори сифатида тавсифланган Григорий 
Мейерсон совет ҳукуматининг расмий 
топшириғига кўра “большевикларга қар-
ши кайфиятлари кучайиб кетгани учун” 
талабаларнинг кўпчилигини мажбуран ўз 
уйларига қайтариши лозим эди. Рўйхат-
лар тузилади, мунозаралар бўлади, му-
зокаралар олиб борилади. Талабалар 
уйларига қайтиш режасидан ризо бў-
лишмайди. Шерали Турдиевнинг ёзиши-
ча: “Бунга жавобан Берлин университети 
фалсафа факультети талабаси Аҳмад 
Шукрий норозилик намойиши сифатида 
унга (Мейерсонга – Б.К.) қарши ҳавога 
ўқ узади. Ўқ овозидан қўрққан Мейерсон 
шошилинч равишда Москвага қайтиб, хо-
рижда ўқиётган талабаларнинг буржуа-
зия ғоялари таъсирида советларга қар-
ши руҳда тарбия топаётганлиги ҳақида 
сохта чақувномалар ёзади” (Ш.Турдиев. 
“Улар Германияда ўқиган эдилар”. Тош-
кент. 2006. 17-бет). Тўғриси, ҳукмрон 
совет ҳукумати топшириғи ўз вақтида 
бажарилган, баъзи талабалар мажбуран 
юртига қайтарилгани ҳам бор гап. Аммо 
улардан айримлари совет исканжасига 
тушмаслик, эркини кишанга солмаслик 
учун ҳаёт йўлини хориж билан боғлашга 
мажбур бўлишди. Кўпчилиги изига қайт-
масдан таълим-таҳсилларини охирига 

етказиш йўлларини излашди ва Герма-
ниядаги ўқишларини қатъият билан да-
вом эттирди.

Фикримча, таълимда давом этган та-
лабалар қаторида туркман миллатига 
мансуб Башим Солиҳ ҳам бор эди. Шун-
га кўра С.Атаниёзовнинг “Эллик йилдан 
кейинги учрашув” хотира-эсседаги маъ-
лумотлар Башим Солиҳга оид тасаввур-
лар кенгайишига ёрдам беради. Башим 
Солиҳ барча Германияга борган тала-
балар қаторида аввалига немисларнинг 
оиласида бир йил яшайди. Европага хос 
маънавий муҳитни, немис тилини, не-
мисларнинг урф-одатларини қайсидир 
маънода ўрганади. Кейин Кёслиндаги 
гимназияда таълим олади. Гимназияни 
битиргандан сўнг Берлин университети-
нинг Штутгарт шаҳридаги филиали бўл-
ган Олий қишлоқ хўжалик институтида 
зоотехник ихтисослиги бўйича ўқийди. 
Олий маълумотли мутахассис бўлгач, 
қасамёдига кўра “асл миллат ва ватан-
нинг соф истиқлоли учун жонфидо”лик 
учун Ашхободга қайтади. 

Шубҳасиз, Германияга юборилган та-
лабаларнинг барчаси эзгу ниятли эди. 
Уларни хорижга ўқишга юбораётган жа-
дид зиёлилари Самарқанддаги Амир Те-
мур мақбараси қошида қасамёдли ваъ-
дасини ҳам олишади. Улар ўқиб, билим 
олиб, илғор техникани эгаллаб, илм-фан 
ютуқларидан баҳраманд бўлиб, ўз Вата-
нига қайтишлари ва шу эл-юрт равнақи 
учун чин дилдан хизмат қилишлари ло-
зим эди. Даврнинг қалтис томон юз бу-
риши, ижтимоий-сиёсий муҳит ўзгариш-
лари, замон талотўплари бу ваъданинг 
ижроси учун тугал имкон бермади. Бироқ 
Башим Солиҳ ваъдага кўра юртига қай-
тади. Етти йил Ашхобод шаҳрида ўз му-
тахассислиги бўйича турли вазифаларда 
ишлайди. Бир муддат Туркманистоннинг 
қишлоқ хўжалиги вазири ўринбосари 
каби масъул вазифани бажаради. 

Бироқ Башим Солиҳ манглайига ҳам 
1937 йилнинг бўҳрони, қатағони имзоси 
чекилган эди. Уни совет корчалонлари 
миллатчиликда айблаб, 20-30-йиллар-
даги барча илғор зиёлилар, Германия-
да бирга ўқиган бўйдошлари қаторида 
ҳибсга олишади. Айбсиз айбдор Башим 
Солиҳ 20 йиллик умрини Шимолий Қо-
зоғистоннинг Қарағанда ўлкасида сур-
гунда ўтказади. Башим Солиҳ манфур 
советларнинг ҳукмдори Сталин ўлгани-
дан кейин 1957 йилда ўз юртига қайтади. 
Бир неча йил ишсиз юради. Иш топиши 
ҳам қизиқ бўлади. Бу хусусда Султонша 
Атаниёзов шундай ёзади: “Бир куни ўғли 
Озод ва қизи Сайлигўзал билан кино за-
лида ўтирган Башим шундай ортидаги 
қаторда икки рус аёлининг немисча гап-
лашаётганини эшитади. Айрим сўзларни 
нотўғри айтаётганлари учун уларнинг га-
пига қўшилади. Бу аёллардан бири уни-
верситетнинг чет тиллар факультети де-
кани М.В.Кондратьева, иккинчиси ҳам шу 
ерда немис тили кафедрасининг мудири 
бўлиб ишлар экан. Улар “тоза немис” би-
лан учрашиб қолишганига қувониб, уни 
ишга чақиришади. Аммо Башим фақат-
гина чорвачилик бўйича ишламоқчи бўл-
ганини айтгандан кейин улар мансабдор 
ишлардаги собиқ талабаларининг ёрда-
ми билан унинг Чорвачилик ва ветерена-
рия илмий текшириш институтига ишга 
жойлашишига ёрдам беришади”. 

Кўп йил ўз соҳаси бўйича шу инсти-
тутда ишлаб, туркманларнинг аҳалтака 
отлари насли бўйича илмий-тадқиқот 
ишлари олиб боради ва изланишлари 
маҳсули сифатида “Аҳалтака отлари-
нинг насли” (“Ахалтекинская порода ло-
шадей”) деган китобини нашр эттиради. 
Ора-орада Башим Солиҳ хотираларга 

берилганида 30-йиллардаги Туркманис-
тоннинг таниқли давлат арбоби Қайғи-
сиз Отабоевнинг “Москвага бориб аспи-
рантурада таҳсил олиб келгин”, деган 
таклифини қабул қилганимда “бошимга 
бу қатағон кунлари тушмаган бўларми-
ди”, деб армон қилар экан. Тақдирни 
табдил қилиб бўлмайди. Иккинчи бир 
гап. Чоржўй педтехникумида бирга ўқи-
ган курсдоши Пиргули Раҳмон 70-йил-
ларда Башим Солиҳни излаб Ашхободга 
боради. Уйларига яқинлашганда кўчада 
сўзлашиб турган уч киши орасидан ҳеч 
иккиланмай Башим Солиҳни танийди. 
Қанча ўз исмини эслатмасин, Башим 
Солиҳ “Пиргули Раҳмон” исмини секин 
шивирлаб такрорлайди ва эслай олма-
ганини айтади. Шунда собиқ сабоқдоши 
ёшликдаги айрим тафсилотлар, жумла-
дан, бир кечаси қишлоққа қайтаётганла-
рида чиябўрилардан сақланиш учун бир 
тунни ўрик дарахти устида ўтказганла-
рини ёдга олади. Шунда Башим Солиҳ 
беихтиёр ўрнидан қалқиб туради ва икки 
сабоқдош қучоқлашиб қайта кўришади. 
Унсиз йиғлашади. Бу воқеага гувоҳ бў-
либ, улар суҳбатини жимгина тинглаб 
ўтирган Султонша Атаниёзов орадан ўт-
ган вақтни ҳисоблайди: “50 йил 2 ой 14 
кун”... Чақувлардан, туҳматлардан кўнг-
ли зада бўлган Башим Солиҳ бир муд-
дат синаб, атай ўз сабоқдошини тани-
масликка олган бўлса керак, деган фикр 
хаёлимга келди. Чунки сургун ва қатағон 
азобларини тортган башимсолиҳлар 
жуда эҳтиёткор, тилига эрк беравермай-
диган, тўғри келган одам билан очили-
шиб гаплашавермайдиган, халқ таъбири 
билан айтганда, “қатиқни ҳам пуфлаб 
ичадиган” инсонлар эди. Сталинизм қа-
моқ, сургунларидан кейин Башим Солиҳ-
га ўхшаб эҳтиёт юзасидан камгап бўлиб 
қолган ўзбек зиёлилари ҳам кўп эди...

Башим Солиҳнинг Германияда олган 
таълими, чет тилларини пухта билиши 
туркманларнинг чорвачилик, наслдор 
от зотларини урчитиш, зотдор туркман 
отлари тарихини тадқиқ қилиш каби иш-
ларида жуда қўл келади. Башим Солиҳ 
1978 йилда вафот этади. Бугун бу соҳа-
даги туркман олимлари уни ўзларига 
устоз санайди.

Гапим туганчида, тўғриси, Германияга 
бориб ўқиган талабалардан бири – Ба-
шим Солиҳ хусусида хотира-эссе ёзган 
Султонша Атаниёзов ва унинг ёзганла-
рини тақдим этган Ўразмурод Муродов 
дўстимизга раҳмат айтишга бурчлиман. 
Ўз вақтида Германияда таълим олган  
ўқувчи ва талабалар тақдири билан боғ-
лиқ саҳифаларни аниқлаштириб, турли 
феъл-атворга эга бу фожиавий қисмат 
эгалари ҳақидаги тарихий ҳақиқатни буз-
май ёзиш зарурати йўқ эмас. Зеро, бу 
ҳам тарихий бир ҳодиса, муҳташам та-
рих китобининг жиддий ўқилиши лозим 
бўлган саҳифаларидан биридир.

Гапим нисбатан қисқа бўлди. Ҳолбуки, 
бу инсон бошига тушган фожиалар, ҳибс 
даври, савол-жавоблар оқимига доир 
ҳужжатлар Туркманистоннинг махсус ар-
хивларида ҳали-ҳануз сақланаётган бў-
лиши табиий. Демоқчиманки, 30-йиллар-
даги қатағон бўҳрони барча миллатлар 
бошига ёғилган улкан бир офат эди. Бу 
бало ва офатнинг заҳми-изоси ҳали шу 
кунга довур одамлар қалбини изтиробга 
солиб келади. Эркинлик, инсон ҳурлиги-
нинг нақадар бебаҳо неъмат эканини анг-
лаш учун Башим Солиҳ сингари тақдир 
эгаларининг ибратга тўла мураккаб ҳаёт 
йўлига бир қур назар солиш фойдалидир.

Баҳодир КАРИМ,
филология фанлари доктори, 

профессор

ББашим Солиҳ қисматиашим Солиҳ қисмати

Илдирги: Хотира-эсседаги маълумотга кўра Башим Солиҳ ўғлига “Озод” ис-
мини қўйган экан. Табиийки, бу исм юрт озодлигининг рамзий ифодасидир. Унга 
сафдош бўлган жадид зиёлилари ўз вақтида фарзандларига Эркли, Нажот, Ҳур-
рият каби исмлар қўйганидан хабарим бор. Абдулла Қодирий эса 1926 йилги ҳибс 
маҳали дунёга келган ва ўша офатдан қутулгунига қадар исмсиз отасини кутиб 
ётган ўғлига “Масъуд” (саодатли маъносида) деган исм қўйган эди. Исмда ҳик-
мат, маъно ва хотира бўлади.

ЎЗБЕКИСТОН РЕСПУБЛИКАСИ 
ФАНЛАР АКАДЕМИЯСИ

МИЛЛИЙ МАСС-МЕДИАНИ 
ҚЎЛЛАБ-ҚУВВАТЛАШ 
ВА РИВОЖЛАНТИРИШ 

ЖАМОАТ ФОНДИ

“ШАҲИДЛАР ХОТИРАСИ” 
ЖАМОАТ ФОНДИ

Таҳририятга юборилган 
мақолалар муаллифга 
қайтарилмайди ва улар 

юзасидан изоҳ берилмайди.

Газета 2023 йил 26 декабрда 
Ўзбекистон Республикаси 

Президенти Администрацияси 
ҳузуридаги Ахборот ва  оммавий 

коммуникациялар агентлиги 
томонидан 195115 рақам 
билан рўйхатга олинган.

Кирилл ёзувидаги адади – 6024
Лотин ёзувидаги адади – 11916
Медиа кузатувчилар – 12353

Буюртма: Г – 639
Ҳажми: 4 босма табоқ, А2.

Нашр кўрсаткичи – 222.
Ташкилотлар учун – 223. 

1 2 3 4 5 6

Манзилимиз: 
Тошкент шаҳри, 

Шайхонтоҳур тумани, 
Навоий кўчаси, 69-уй

Телефонлар:
Қабулхона: (71) 203-24-20

Девонхона: (97) 745-03-69
jadidgzt@mail.ru (71) 203-24-17

Jadid_gazetasi@exat.uz

“Шарқ” нашриёт-матбаа 
акциядорлик компанияси 

босмахонаси.
Босмахона манзили:

Тошкент шаҳри, 
Буюк Турон кўчаси, 41-уй.

Босишга топшириш вақти: 21:00 
Босишга топширилди: 03:20

Сотувда нархи эркин.

BEDORLIK
ГУРУНГ

Мақтов ва ҳамду сано фақат 
Яратган зотга ярашади. Бурун-
гилар айтганидек, инсон хато-
кор ва нуқсонлидир. Аммо одам 
боласининг ботинида шундай бир 
жавҳар – қалб борки, гўзал туйғу-
лар ва ҳайратлар макони ўлароқ у 
ҳамиша инсон зотининг моҳияти-
га зеб бериб, мақомини юксаклар-
га кўтариб туради. Ўзбекистон 
ва Тожикистон халқ артисти 
Оғабек Собиров билан бугунги 
суҳбатимиз ҳам айнан одамийлик 
рутбасию, санъаткор қалбининг 
изтироблари, йўқотганларию, шу 
йўқотишлар эвазига топганлари 
ҳақидадир.

– Оғабек ака, биз яшаб турган дунё 
нақадар кўҳна. Одамзоднинг бу қадим 
карвони нақадар узоқ асрлар қаъридан 
келяпти. Бугун сизнинг қўлингизда сай-
раётган “қувёғоч”ни, энг аввал, ибтидода 
ким чалгану сизгача кимларнинг қўлида 
йиғламаган ва кимларга завқ улашмаган 
дейсиз. Ортга бир назар ташлаб, кимлар-
ни ўзингизга чинакам устоз деб биласиз 
ва ўзингизни кимдан кўпроқ қарздор, деб 
ҳисоблайсиз?

– Қалбимда санъатга бўлган илк меҳр бо-
лалик чоғимда уйғонган. Тўғриси, у вақтларда 
ҳозир сиз айтган туйғуларни ҳис қилиш, анг-
лашга жуда ёшлик қилганман. Аниқ билганим 
шуки, бобокалонларимиз Хива хони саройида 
чолғучи бўлишган. Санъаткорлик – аждодла-
римиздан қолган бобомерос касб. Илк бор 
қўлимга тор олар эканман, отамиз Каримбой 
Собиров ва онамиз Бекпошша Жуманиёзова 
ич-ичларидан бу қизиқишимни маъқуллаб, 
рағбатлантиришган. Керак бўлганда, дуолари 

билан менга қанот бўлганлар.
Отам қирқ йил темирйўл соҳасида 

ишлаб, биз – саккиз фарзандни ҳеч нима-
дан кам қилмай улғайтирди. Онажоним эса 
падари бузрукворимнинг борини ошириб, 
йўғини яшириб, бутун умрини фарзанд тар-
биясига бағишлаган. Иккови ҳам санъатга 
ипсиз боғланган эди. Улардаги созга чуқур 
меҳр ва мубталоликни доим ҳис қилиб тур-
ганмиз.

Тўнғич акам Мақсудбек Собировни би-
ринчи устозим деб ҳисоблайман. Мактабда 
мусиқа ўқитувчимиз Султонбой Собиров, 
билим юртида Бобожон Сапаев менга устоз-
лик қилган. Шогирдим деб менга дуо берган, 
катта саҳнага олиб чиққан устозим эса Ўз-
бекистон, Туркманистон ҳамда Қорақал-
поғистон халқ артисти Ортиқ Отажонов 
бўлади. Қолаверса, мендан олдин санъатга 
кириб келган ва бу йўлда тер тўккан барча 
улуғларни ўзимга маънавий устоз деб била-
ман. Уларнинг руҳи олдида ўзимни ҳамиша 
қарздор ҳисоблайман.

– Сизнингча, ватанпарварлик нима? 
Куй-қўшиқлар орқали бу туйғуни уйғотиш 
мумкинми?

– Ватан ва ватанпарварлик – жуда гўзал 
мавзу. Масалан, Озарбайжоннинг Шуша 
шаҳрида ўтказиладиган “Хари булбули” ма-
даният ва санъат фестивалида қардошла-
римиз томонидан куйланадиган Ватан ҳақи-
даги қўшиқларни тинглаб, одамнинг кўзига 
ёш келади, кўкси меҳр, ифтихорга тўлади. 
“Улуғимсан, Ватаним”, “Фидойинг бўлгай-
миз сени, Ўзбекистон!” сингари ўзбекона 
қўшиқларни тинглаганда ҳам худди шундай 
кечинмаларни туясиз. Бунга сабаб ушбу қў-
шиқлар ботинидаги самимиятдир. 

– Тўғри, аммо танганинг иккинчи томони 
бор. Бу муқаддас мавзуни сийқалантириб, 
ватанпарварлик ғоясини ўз манфаати йў-
лида дастак қилаётган айрим санъаткор-
ларга нисбатан юртдошларимизда эъти-

роз уйғонаётгани ҳам бор гап...
– Инкор қилмайман. Аммо мен учун ва-

танпарварлик, бу – отам, онам ва бобо-
ларим ётган муқаддас тупроқни чинака-
мига саждагоҳ деб билишдир. Устозимиз 
Комилжон Отаниёзов куйлаганидек: “Ўзга 
юртнинг боғи билан боғчаси ўз юртимнинг 
янтоғича кўринмас”. Негадир шу қўшиқни 
эшитсам ё устозга эргашиб куйласам, доим 
кўзимда ёш айланади. 

– Айтганча, сиз Комилжон Отаниёзов 
“Сувора”ларини кўп куйлагансиз. Куйла-
моқдасиз. Буюк ҳофизнинг ашаддий мух-
лислари томонидан танқид қилинишдан 
қўрқмайсизми? Умуман, танқидга муно-
сабатингиз қандай?

– Ўринли бўлса, эътирозим йўқ, самимий 
қабул қиламан. Аммо ўринли танқид ва шах-
сий хусумат – бошқа-бошқа нарса. Улар ора-
сидаги нозик фарқни аниқлаб олиш керак. 
Танқид баҳона шахсни атай обрўсизланти-
риш мақсад қилинган бўлса, бу – энди ёмон, 
жудаям ёмон. Феълимдаги оғир-вазминлик 

сабаб мен бу борада бесабрлик қилмаган-
ман. Биз томонларда: “Сени ит тишласа, сен 
ҳам итни тишлайсанми?” деган бир айтим 
бор. Ортиқча гап-сўз, шов-шувларга ара-
лашишни тўғри деб билмайман. Мен учун 
муҳими – ижод қилиш, янги қўшиқлар яра-
тиш ва чинакамига ижод завқини туйишдир. 

– Жорий йилнинг апрель ойида Озод-
бек Назарбеков, Юлдуз Усмонова, Муно-
жат Йўлчиева, Ёдгор Саъдиевлар қато-
ри сиз ҳам “Тожикистон халқ артисти” 
фахрий унвонига сазовор бўлдингиз . Шу 
ўринда анъанавий бир савол, ўша лаҳза-
да қалбингиздан нималар кечди? Бугун 
қандай қўшиқлар яратяпсиз?

– Ўша лаҳзадан то ҳозиргача бир нарса – 
икки халқ ишончига муносиб бўлишим шарт-
лиги ҳақида ўйлайман. Бу юксак халқаро эъти-
бор ва эътироф замирида Президентимизнинг 
биз санъаткорларга бўлган мислсиз меҳри ва 

ғамхўрлигини кўриш мумкин. Кейинги йиллар-
да қўшни давлатлар билан яқин дўстлик муно-
сабатлари тикланди, узоқ вақт тақа-тақ ёпил-
ган эшиклар очилиб, узилган ришталар қайта 
боғланди. Бу борада халқ дип ломатиясининг 
бир шохобчаси бўлган санъат омилидан ҳам 
оқилона фойдаланилаётир. Мана шу жиҳат 
биз санъаткорларнинг ҳам нуфузини ошириб, 
ўз фуқаролик бурчига янгича кўз билан қараш-
га ундамоқда. Қисқа қилиб айтганда, Юртбо-
шимизнинг бағрикенг сиёсати туфайли биз 
қўшни давлатларда ҳам танилиш асносида 
ўзимизнинг миллий санъатимизни тарғиб қи-
лиш имкониятига эга бўлдик. Бироз баланд-
парвоздек эшитилса-да, бугунги дорил омон 
кунлар шарофати бўлмаса, бу имконлар 
қайда эди? Энди нафақат ўзбек, балки тожик 
санъат шинавандалари учун ҳам ижод қилиш 
масъулияти зиммамизда. Айни пайтда ҳар 
иккала қондош ва жондош миллатга эҳтиром 
тариқасида ўзбек ва тожик тилида ширу ша-
кар қўшиқ тайёрлаяпмиз. Яқин кунларда ушбу 
қўшиқнинг тақдимоти бўлиб ўтади.

– Собировлар сулоласидан бугун ҳам 
янги номлар чиқяптими? Шу ҳақидаям 
мухлисларингизни хабардор қилсангиз.

– Укам Анвар Собиров неча йилдирки, 
қўшиқчилик ва актёрлик соҳасида бара-
кали ижод қилмоқда. Ўртанча фарзандим 
Иброҳим ҳам Юнус Ражабий номидаги 
мақом институтида таҳсил олаётир. 

Хабарингиз бор, мақом санъатига шах-
сан Президент даражасида эътибор қара-
тиляпти. Чунки мақом – бу тарих, мақом – 
бу ўзлигимиз. Айни кунларда сўлим Зомин 
тоғлари бағрида II Халқаро мақом санъати 
фестивали бўлиб ўтмоқда. Давлат раҳбари-
нинг фес тиваль қатнашчиларига йўллаган 
табригидаги юксак руҳ биз санъаткорларга 
толмас қанот бағиш лайди.

– Сўнгги савол: энг катта бойлигингиз 
нима?

– Энг катта бойлигим – иймоним, ундан 
кейин санъат ва санъатга бўлган муҳабба-
тимдир.

Санобар МЕҲМОН суҳбатлашди.

ОДАМИЙЛИК РУТБАСИОДАМИЙЛИК РУТБАСИ

ЯНГИ ЛУҒАТ

АТАМАЛАР ШАРҲИАТАМАЛАР ШАРҲИ

ДEДЛАЙН – ўзаро келишувга асосан, 
иш берувчи томонидан белгиланган ва-
зифани бажариш ва топшириш учун қў-
йил ган сўнгги муддат.

ДРОН – учувчисиз учадиган ускуна. 
Уни масофадан туриб бошқариш ва у 
орқали турли вазифаларни бажариш 
мумкин. Кузатув ишларини олиб бориш, 
тасвирга олиш каби ишлар шулар жум-
ласидандир.

ИНТEРФEЙС – дастурлаш ҳамда тех-
ник воситалар мажмуидир. У электрон 
ҳисоблаш машиналарининг оператив ва 
ташқи хотира қурилмасидаги бир қанча 
функционал қурилмаларнинг ўзаро таъ-
сирини таъминлайди.

КОГНИТИВ – англаш, тушуниш каби 
маъноларни ўзида жамлаган ушбу сўз 
билиш фаолияти – инсоннинг рўй бера-
ётган жараённи бевосита сезиши, ҳис 
этиши билан боғлиқ ҳодиса эканини кўр-
сатувчи ҳамда шуни англатувчи ифода 
сифатида ишлатилади.

Газетхонларимизда мазкур сўзларнинг ўзбекча муқобилига таклиф бўлса, телеграм 
орқали @jadidgamurojaat_bot манзилига юборишларини сўраймиз.

“Jadid” газетаси жамоаси ва муассислари “Тафаккур” журнали  бош муҳаррири, Ўз-
бекистон халқ ёзувчиси Эркин Аъзамга волидаи муҳтарамаси

Рухсатой момо АЪЗАМОВАнинг
вафоти муносабати билан чуқур ҳамдардлик изҳор қилади.

Туркий давлатлар ташкилоти Бош ко-
тиби Кубаничбек Омуралиев “Девони 
луғотит турк” асарини илмий доиралар 
ва жамоатчилик томонидан чуқур ўрга-
ниш лозимлигини таъкидлаб, унинг за-
монавий туркий тилларнинг ривожлани-
шидаги алоҳида аҳамиятини қайд этди. 
Шунингдек, “Девони луғотит турк” асоси-
да “Умумтуркий луғат” яратишни таклиф 
қилди.

Маълумки, “Девони луғотит турк” аса-
ри туркий халқларнинг тили, тарихи, ге-
ографияси ва маданиятига оид илк ёзма 
энциклопедия ҳисобланади. Девон ўз 

давридаги туркий қабилаларнинг луғати-
ни изоҳлаб, улар орасидаги фарқларни 
кўрсатиб берган. Айниқса, ушбу асар тур-
кий халқларнинг шаклланиши ва тараққи-
ётини белгилашда муҳим аҳамиятга эга. 
Дарҳақиқат, бугун тилимиз луғати ажна-
бий сўзлар билан бойиб, ўзига хослиги, ўз 
ифода йўсинидан бегоналашаётган бир 
пайтда “Девони луғотит турк”ка таяниб  
четдан ўзлашаётган сўзларнинг муқоби-
лини топиш олдимизда турган долзарб 
масалалардан биридир.

Маҳлиё ХУРРАМОВА

МУЖДА

Жорий йилнинг 24-25 июнь кунлари 
Қирғизистон пойтахти Бишкек шаҳрида 
Маҳмуд Кошғарийнинг “Девони луғотит турк” 
асари 950 йиллигига бағишланган халқаро 
конференция бўлиб ўтди.

Конференцияда ЮНЕСКО, Туркий 
Академия, Туркий давлатлар ташкилоти 
ва бошқа қатор халқаро ташкилотларнинг 
раҳбарлари ва вакиллари иштирок этди.

“ÓÌÓÌÒÓÐÊÈÉ ËÓ¢ÀÒ” 
ßÐÀÒÈËÀÄÈ


